
ᐃᓗᓕᕆᔭᖕᒋᑦ ᐊᒻᒪ ᐊᓯᙳᖅᐸᓪᓕᐊᓂᖏᑦ

ᑎᑎᕋᖅᓯᒪᔪᑦ ᐊᑖᓂ ᑕᒪᔾᔭ ᐃᑲᔪᓂᖃᕋᔭᖅᑐᑦ ᐃᓕᑦᑎᕙᓪᓕᐊᓂᖕᒧᑦ ᑕᐃᒃᑯᓄᖓ ᐃᓕᓐᓂᐊᖅᑐᓄᑦ 
ᐊᔪᓕᖅᓯᒪᔪᓄᑦ ᐃᓕᓐᓂᐊᖅᑕᒥᓐᓂᒃ, ᐅᕝᕙᓘᕝᕙ ᐊᔪᓕᖅᓯᒪᔪᓂᒃ ᖃᐅᑕᒫᑦ ᐃᓕᓐᓂᐊᖅᑎᓪᓗᒋᑦ. 
ᐃᓕᓐᓂᐊᖅᑐᑦ, ᐃᓕᓐᓂᐊᖅᑎᑦᑎᔩᑦ ᐊᒻᒪ ᐊᖕᒐᔪᖅᑳᑦ ᐱᓕᕆᖃᑎᒌᒋᐊᖃᕐᒪᑕ ᐱᕚᓪᓕᖁᑉᓗᒋᑦ ᐃᓕᓐᓂᐊᖅᑐᑦ 
ᐃᓕᑦᑎᕚᓪᓕᕐᓂᐊᕐᒪᑕ ᐱᐅᔪᒥᒃ ᐱᕚᓪᓕᕐᓇᖅᑐᒥᒃ  ᐃᓕᓐᓂᐊᕐᕕᖃᖁᑉᓗᒋᑦ.

ᐊᕙᑖᓂ ᐃᓗᓕᕆᔭᖕᒋᑦ

•• ᐃᒃᓯᕙᐅᑕᐃᑦ ᐃᓕᐅᖃᖅᓯᒪᓗᒋᑦ ᐅᐃᒪᔮᕐᓇᖕᒋᑦᑐᒥ
•• ᐃᓕᓐᓂᐊᖅᑐᑦ ᐃᒃᓯᕙᑎᓪᓗᒋᑦ ᐅᐃᒪᔮᕈᑕᐅᓇᔭᖅᑐᑦ ᓱᓇᒥᐊᑦ ᐅᖃᓕᒫᒐᐃᓪᓗ ᓴᓂᕙᖅᓯᒪᓗᒋᑦ 

ᐱᓕᕆᕝᕕᒋᓂᐊᖅᑕᖕᒋᓐᓂ.
•• ᐊᓯᖕᒋᓐᓂᒃ ᐱᓕᕆᐊᖃᕐᓂᐊᓕᕌᖕᒐᑕ ᑕᖃᐃᓯᖅᑎᑉᐸᒡᓗᒋᑦ

ᐊᑐᐃᓐᓇᕈᖅᑎᕐᓂᖅ ᐃᓕᓐᓂᐊᖅᑕᐅᓂᐊᖅᑐᒧᑦ

•• ᐅᔾᔨᖅᑐᕆᑦ: ᐳᐃᒍᖅᑕᐃᓕᒋᑦᑎ ᐃᓕᑦᑎᕙᓪᓕᐊᕙᒃᑲᑉᑕ ᐊᔾᔨᒌᖏᑦᑐᑎᒍᑦ ᑕᐃᒪ ᐃᓕᓐᓂᐊᖅᑑᑎᕗᑦ 
ᖃᐅᔨᒪᓂᐊᖅᐸᕗᑦ ᐊᔾᔨᒌᖕᒋᑦᑐᓂᒃ ᑐᑭᓯᓂᖃᕐᓂᐊᕐᒪᑕ ᐃᓕᓐᓂᐊᖅᑕᒥᓐᓂ. (ᐃᓚᖏᑦ ᐊᔾᔨᒌᖕᒋᑦᑐᑦ 
ᐃᓕᑦᑎᕙᓕᐊᔾᔪᑎᑦ ᑐᓵᓂᒃᑯᑦ, ᑕᐅᑐᖕᓂᒃᑯᑦ, ᐊᐅᓚᓃᑎᒍᑦ, ᐊᒻᒪ ᐊᒃᑐᖅᓯᑦᑕᕐᓂᑯᑦ)

•• ᓇᓗᓇᐃᔭᐃᓗᑎᑦ ᓱᓇᓂᒃ ᐃᓕᓐᓂᐊᕐᓂᐊᕐᒪᖕᒑᑖ
•• ᐅᖃᐅᓯᒃᑯᑦ ᐊᒻᒪ ᑎᑎᕋᖅᓯᒪᔪᓂᒃ ᓇᓗᓇᐃᔭᖅᓯᒪᔪᓂᒃ ᐊᑐᐊᒐᒃᓴᓂᒃ ᐱᓯᒪᓗᑎᑦ
•• ᐃᓕᓐᓂᐊᖃᑎᒥᓐᓂᒃ ᑐᑭᓯᒋᐊᕐᕕᖃᖅᑎᒃᐸᒡᓗᒋᑦ
•• ᐃᖅᑲᐃᑏᓐᓇᖅᐸᒡᓗᒋᑦ ᐱᓕᕆᐊᕆᓂᐊᖅᑕᐃᓂᒃ ᐱᒻᒪᕆᐅᔪᓂᒃ. 

ᐱᓕᒻᒪᓯᒪᓂᖅ ᑎᑎᕋᒐᒃᓴᓂᒃ, ᐱᓕᕆᐊᕆᒋᐊᓕᖕᓂᒃ, ᐊᒻᒪ ᖃᐅᔨᓴᕈᑎᐊᓛᓂᒃ

•• ᓇᐃᓈᕆᐊᕐᓗᒋᑦ ᑎᑎᕋᒐᒃᓴᖕᒋᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᓗᒋᑦ ᑎᑎᕋᕐᓗᒋᑦ.
•• ᐱᕝᕕᖃᖅᑎᒃᑲᓐᓂᖅᑕᕐᓗᒋᑦ ᐱᐊᓂᒋᐊᓖᓐᓂᒃ ᑎᑎᕋᒐᒃᓴᓂᒃ.
•• ᐱᕝᕕᖃᖅᑎᒃᑲᓐᓂᖅᑕᕐᓗᒋᑦ ᐅᖃᓕᒫᒐᒃᓴᐃᓂᒃ
•• ᐃᑲᔪᖅᐸᒡᓗᒋᑦ ᓇᐃᑦᑐᓂᒃ ᐃᖅᑲᐅᒪᔾᔪᑎᒃᓴᓂᒃ ᐃᑲᔪᖅᑕᐅᔪᒪᔪᓄᑦ.
•• ᐃᓕᓐᓂᐊᖃᑎᒌᑦ ᐃᑲᔪᖅᑐᕋᐅᑉᐸᒡᓗᑎᒃ ᐱᓕᕆᖃᑎᒌᒍᒪᔪᑦ.
•• ᐱᕕᖃᖅᑎᐸᒡᓗᒋᑦ ᐃᓕᓐᓂᐊᖅᑐᑦ ᑐᑭᓯᓂᖏᓐᓂᒃ ᓇᓗᓇᐃᔭᕐᓗᑎᒃ ᐅᑯᑎᒎᓇ ᐊᔾᔨᒌᖕᒋᑦᑐᑎᒍᑦ 

ᑐᓴᖅᑎᑦᑎᓂᓗᖕᓂᒃᑯᑦ ᐅᖃᐅᓯᒃᑯᑦ, ᑕᑯᑎᑦᑎᓂᒃᑯᑦ/ᑎᑎᕋᐅᔭᖅᓯᒪᔪᑎᒍᑦ ᓂᐱᓕᐅᕆᓗᑎᒃ ᐅᕝᕙᓘᓐᓃᑦ 
ᐊᔾᔨᓕᐅᕆᓗᑎᒃ, ᓴᓇᓗᑎᒃ ᓴᖅᑭᔮᖅᑐᓂᒃ ᓂᕕᙵᒐᒃᓴᓂᒃ, ᐱᙳᐊᕐᓂᒃᑯᑦ, ᐊᒻᒪ ᑕᐅᑐᒃᑎᑦᑎᓂᒃᑯᑦ.

•• ᐃᑲᔪᕐᓗᒋᑦ ᐋᖅᑭᒃᓱᐃᓂᕐᒥᒃ ᐃᓱᒪᓕᐅᖃᑎᒋᓗᒋᑦ ᐃᓕᓐᓂᐊᖅᑕᐅᓂᐊᖅᑐᓂᒃ ᐅᕝᕙᓘᓐᓃᑦ ᐊᐃᔾᔪᔾᔨᓗᑎᒃ 
ᐱᓕᕆᐊᒃᓴᓂᒃ.

•• ᐱᐊᓂᒍᒻᒥᒃ ᐃᓕᓐᓂᐊᕐᓂᑯᐃᓂᒃ, ᐱᖃᑕᐅᓂᖏᓐᓄᑦ ᐊᒻᒪ ᐱᓂᓗᖕᓂᕆᓚᐅᖅᑖᓄᑦ, ᐊᒻᒪᓗ 
ᖃᐃᑦᑕᕐᓂᕆᓚᐅᖅᑖᓄᑦ.

4   

ᐃᓕᓐᓂᐊᒐᒃᓴᐅᑉ ᖃᓄᐃᓐᓂᖕᒐ

ᐊᑦᑕᑕᕐᓂᖓ ᐃᓄᐃᑦ ᖃᐅᔨᒪᔭᑐᖃᖏᑕ 
ᐊᑐᐊᒐᖕᒋᓐᓄᑦ

ᑖᒻᓇ ᐃᓕᓐᓂᐊᒐᒃᓴᖅ ᑐᕌᖕᒐᖕᒪᑦ ᖁᑦᑎᖕᓂᓕᖕᓄᑦ 3, 4, ᐊᒻᒪ 5 ᒥᑭᓐᓂᖅᓴᓄᑦ ᐃᓕᓐᓂᐊᖅᑐᓄᑦ. ᐃᓗᓕᖃᕐᒪᑦ 
ᑕᓪᓕᒪᓂᒃ ᐃᓕᓐᓂᐊᕈᑎᓂᒃ ᐊᕕᒃᑐᖅᓯᒪᔪᓂᒃ ᑖᒻᓇ ᐃᓕᐊᕐᔪᒡᓗ ᓇᓄᕐᓗ ᑎᑎᕋᖅᑕᐅᔪᖅ ᓴᑭᐊᓯ ᖃᐅᓐᓇᕐᒧᑦ 
ᐊᒻᒪ ᐄᕙ ᐅᐃᑐᒫᓐᒧᑦ. 

ᑖᒻᓇ ᐅᖃᓕᒫᒐᕐᒥᒃ ᐃᓕᓐᓂᐊᕐᓂᖅ ᖃᐅᔨᒋᐊᕐᓂᐅᓂᐊᕐᒪᑦ ᐃᓄᐃᑦ ᐃᓕᖅᑯᓯᖏᑦ ᖃᓄᐃᒪᖔᑖ 
ᐅᓂᑉᑳᖅᑐᐊᑐᖃᑎᒍᑦ ᐅᖃᓪᓗᕆᒃᓴᐅᑎᖃᖅᐸᒡᓗᑎᒡᓗ ᐱᒻᒪᕆᐅᔪᓂᒃ ᐃᓕᓐᓂᐊᒐᒃᓴᖕᓂᒃ ᐱᓵᕿᓂᐅᑉ 
ᒥᒃᓵᓄᑦ ᐊᒻᒪ ᖃᓄᖅ ᐱᑦᑎᐊᕐᓂᖅᓴᐅᓇᔭᕐᒪᖕᒑᑖ. ᐃᓚᐅᖃᑕᐅᑎᓪᓗᒋᑦ ᐅᖃᓕᒫᕐᓂᒃᑯᑦ, ᑎᑎᕋᕐᓂᒃᑯᓪᓗ, 
ᐅᖃᓪᓗᕆᒃᓴᕐᓂᒃᑯᓪᓗ, ᑐᑭᓯᓂᒃᑯᓪᓗ ᐊᒻᒪ ᕿᒥᕈᒃᑲᓐᓂᕐᓂᒃᑯᑦ ᐱᓕᕆᐊᖃᕐᓂᕐᒥᑎᒍᑦ, ᐃᓕᓐᓂᐊᖅᑐᑦ 
ᖃᐅᔨᒪᓕᒃᑲᓐᓂᕐᓂᐊᕐᒪᑕ ᒪᒃᑯᓂᖕᒐ: ᖃᓄᐃᑐᑦ ᐅᓂᑉᑳᑦ ᐅᓂᑉᑳᖅᑐᐊᖑᔪᖕᒪᖕᒑᑖ, ᓱᓇᑦ ᐊᔾᔨᒌᖕᒋᑦᑐᑦ 
ᐅᓂᑉᑳᒥ ᐱᓗᕿᕙᑦ ᐊᒻᒪᓗ ᖃᓄᐃᓐᓇᔭᖕᒪᖕᒑᑦ ᑎᑎᕋᖅᑎᐅᓗᓂ ᐅᓂᑉᑳᖅᑐᐊᕐᒥᒃ. ᐱᐊᓂᒋᐊᖅᐸᑕ ᑖᒃᓱᒥᖕᒐ 
ᐃᓕᓐᓂᐊᖅᑕᕐᒥᓐᓂᒃ ᐃᓕᓐᓂᐊᖅᑎᑦᑎᔨ ᖃᐃᖁᔨᔪᓐᓇᖅᑐᖅ ᐃᓐᓇᕐᒥᒃ ᐅᓂᑉᑳᕆᐊᖅᑐᕐᓗᓂ. ᑖᒃᓱᒥᖕᒐ 
ᐃᓕᓐᓂᐊᖅᑎᓪᓗᒋᑦ  ᐃᓄᑑᓗᑎᒡᓗ ᐊᒥᓲᓗᑎᒡᓗ ᐱᓕᕆᑦᑕᕐᓂᐊᖅᑐᑦ ᖃᐅᔨᓴᕈᑕᐅᓂᐊᕐᒪᑦ ᑕᒪᓐᓇ.

ᐊᑖᓂ ᑕᒡᕙ ᐃᓄᐃᑦ ᖃᐅᔨᒪᔭᑐᖃᖏᑕ ᐊᑐᐊᒐᖕᒋᓐᓄᑦ ᐃᓚᐅᓂᖏᑦ ᐅᖃᓕᒫᒐᒥ. ᐅᑯᐊᖕᒍᕗᑦ:

ᐃᓅᖃᑎᒌᑦᓯᐊᕐᓂᖅ – ᐅᐱᒍᓲᑎᓂᖅ ᐊᓯᑉᑎᓐᓂᒡᓗ ᑲᒪᑦᑎᐊᕐᓂᖅ
ᑐᙵᓇᕐᓂᖅ ᐃᓕᖅᑯᓯᖃᑦᑎᐊᕐᓂᖅ ᐊᒥᖅᑳᖃᑎᒌᑦᑕᕐᓗᓂ, ᐃᓚᓯᐅᖅᑎᐅᖕᒋᓪᓗᓂ
ᐱᔨᑦᓯᕐᓂᖅ: ᐱᔨᑦᑎᕋᐸᒡᓗᓂ ᐃᓚᒋᔭᕐᒥᒃ ᐅᕝᕙᓘᓐᓃᑦ  ᓄᓇᓕᐅᖃᑎᒥᒃ 
ᐱᓕᒻᒪᒃᓴᕐᓂᖅ – ᐱᔪᓯᕙᓪᓕᐊᓂᖅ ᐊᔪᕈᓐᓇᐃᖅᐸᓪᓕᐊᓗᓂ ᑕᐅᑐᖕᓂᒃᑯᑦ, ᐅᖃᐅᔾᔭᐅᑕᕐᓂᒃᑯᑦ,       
ᐱᓂᓗᒃᑕᕐᓂᒃᑯᑦ, ᑲᔪᓯᓂᒃᑯᓪᓗ

ᐅᖃᓕᒫᖅᑎᓪᓗᑕ ᐃᓕᓐᓂᐊᕈᑎᒋᑉᓗᒍᓗ ᐱᕝᕕᖃᖅᐳᒍᑦ ᕿᒥᕈᑲᓐᓂᕐᓗᑕ ᐃᓄᐃᑦ ᖃᐅᔨᒪᔭᖏᑦ 
ᐃᓕᓯᒪᒐᓗᐊᖕᒪᖔᑖ ᐅᖃᓕᒫᒧᑦ ᐊᒻᒪ ᐃᓕᓐᓂᐊᖅᑐᑦ ᐃᓅᓰᓄᑦ. ᐅᓇ ᐊᑕᐅᓯᖅ ᐱᔪᓐᓇᕐᒥᔭᕗᑦ 
ᓇᓗᓇᐃᒃᑯᑕᐅᔫᓪᓗᐊᖅᑐᖅ ᑖᑉᑯᐊ ᐃᓄᐃᑦ ᐱᖅᑯᓯᖕᒋᑦ ᐃᓚᐅᒻᒪᖕᒑᑖ ᐅᖃᓕᒫᕆᐊᖄᖅᑎᓐᓇᒋᑦ ᐃᓕᓐᓂᐊᖅᑐᑦ 
ᓇᓂ ᐊᑕᕐᒪᖔᑖ ᐅᖃᓕᒫᖅᑕᖕᒋᓐᓂ. ᐊᒻᒪᑉᑕᐅᖅ ᐅᖃᓕᒫᖅᑎᓗᒋᑦ ᑎᒃᑯᐊᖅᓯᑦᑕᖅᕈᓐᓇᖅᖢᑎᒃ ᐊᑕᓐᓂᖅᐸᑕ.

ᐃᓚᖕᒋ ᐃᓱᒪᒋᔭᒃᓴᑦ ᑕᒡᕙ ᐊᑖᓂ : 

ᐃᓅᖃᑎᒌᑦᓯᐊᕐᓂᖅ : ᑖᒻᓇ ᓇᓄᖅ ᐃᓱᒪᑕᕆᔭᐅᔪᖅ ᓇᓗᓇᐃᔭᐃᖏᓐᓇᕐᒪᑦ ᐅᖃᓕᒫᖅᑎᓪᓗᑕ 
ᐃᒃᐱᒍᓱᑦᑎᐊᕐᓂᕐᒥᓂᒃ ᐃᓕᐊᕐᔪᖕᓂᒃ ᐊᒻᒪ ᓇᓄᓂᒃ ᒪᒃᑯᓂᖅᓴᕐᓂᒃ ᓄᓇᓕᕋᓛᒥᓐᓂ.

ᑐᙵᓇᕐᓂᖅ : ᑖᒻᓇ ᓇᓄᖅ ᐃᓱᒪᑕᕆᔭᐅᔪᖅ ᓇᓗᓇᐃᔭᐃᒪᑦ ᑐᙵᓱᒃᑎᑦᑎᑉᓗᓂ ᐃᓕᐊᕐᔪᖕᒥᒃ ᓄᓇᓕᕋᓛᒥᓄᑦ.

ᐱᔨᑦᓯᖕᓂᖅ : ᐃᓕᐊᕐᔪᒃ ᐃᓕᓐᓂᐊᕐᒪᑦ ᒪᖃᐃᕐᓂᕐᒥᒃ ᓂᕆᑎᑦᑎᑕᕐᓂᐊᕐᓗᓂ ᓄᓇᓕᕋᓛᒥᐅᖃᑎᒥᓂᒃ 
ᐊᓈᓇᑦᑎᐊᕐᒥᓂᒡᓗ.

ᐱᓕᒻᒪᒃᓴᕐᓂᖅ : ᖃᓄᖅ ᐃᓕᐊᕐᔪᒃ ᑕᐅᑐᒃᑕᖅᖢᓂ ᓇᓄᕐᒥᒃ ᐃᓱᒪᑕᕆᔭᐅᔪᒥᒃ ᐃᓕᓐᓂᐊᕐᒪᖔᑦ ᒪᖃᐃᕐᓂᕐᒥᒃ 
ᐊᒻᒪ ᐃᖕᒥᓂᒃ ᒥᐊᓂᕆᓂᕐᒥᒃ.

ᓇᓗᓇᐃᒃᑯᑕᐃᑦ ᐅᓂᑉᑳᕐᓂᒋᑦ
ᐅᖃᓕᒫᕐᓂᖅ ᐃᓕᓐᓂᐊᖅᑐᑦ ᐅᖃᓕᒫᖅᑕᕐᓂᐊᖅᑐᑦ ᐅᖃᓕᒫᕆᐊᓕᖕᓂᒃ ᐊᔾᔨᒌᖏᑦᑐᓂᒃ 
ᐊᑐᕐᓗᑎᒃ.

ᑐᓵᓂᖅ ᐃᓕᓐᓂᐊᖅᑐᑦ ᐊᔪᕈᓐᓇᐃᓂᕐᒥᓐᓂᒃ ᑕᑯᑎᑦᑎᓂᐊᖅᐳᑦ ᖃᓄᖅ ᐃᓕᑦᑎᑦᑎᐊᕐᓇᒪᖔᑦ 
ᐃᓚᐅᑎᓪᓗᒋᑦ ᐅᖃᐅᓯᒃᑯᑦ ᒪᓕᒐᒃᓴᓂᒃ, ᐅᖃᓗᕆᒃᓴᕐᓂᑯᑦ ᐊᒻᒪ ᑕᑯᑎᑖᕆᓂᒃᑯᑦ.

ᑎᑎᕋᕐᓂᖅ ᐃᓕᓐᓂᐊᖅᑐᑦ ᐊᔪᕈᓐᓇᐃᐹᓪᓕᕈᑎᒃᓴᒥᓂᒃ ᑎᑎᕋᕐᓂᒃᑯᑦ ᐅᖃᐅᓯᕐᒥᒃ 
ᑐᑭᓯᓂᕐᒥᑎᒍᑦ ᐅᑯᑎᒎᓇ ᓇᓗᓇᐃᔭᐃᓂᐊᖅᐳᑦ: ᐅᖃᐅᓯᕆᐊᓂᑦᑎᐊᓗᒍ ᑎᑎᕋᕐᓂᖅ, 
ᐊᔾᔨᓂᒃ ᐋᖅᑭᓱᐃᓂᖅ, ᖃᐅᑕᒫᖅᓯᐅᑎᑎᒍᑦ, ᕿᒥᕈᖃᓐᓂᕐᓂᒃᑯᑦ, ᑎᑎᕋᓂᑯᑦ ᓱᓚᐅᕐᓂᕐᒥᓐᓂᒃ, 
ᑭᐅᔾᔪᑎᕋᓛᓂᒃ, ᖃᐅᔨᓴᕐᓂᖅ, ᐊᒻᒪ ᑎᑎᕋᔪᖅᓴᓂᒃᑯᑦ.

ᑐᑭᓯᕚᓪᓕᕈᑎᒃᓴᑦ ᐱᓕᕆᐊᒃᓴᑦ ᐃᓕᓐᓂᐊᖅᑐᑦ ᓇᓗᓇᐃᔭᐃᓂᐊᖅᑐᑦ 
ᑐᑭᓯᓂᕐᒥᓐᓂᒃ ᑖᑉᑯᓂᖕᒐ ᐅᖃᓕᒫᒐᕐᒥᓐᓂᒃ, ᐃᓕᓐᓂᐊᕐᑕᒥᓐᓂᒡᓗ, ᐊᒻᒪ ᐃᓗᓕᖏᓐᓂᒃ 
ᐅᖃᓪᓗᕆᒃᓴᐅᑎᖃᕐᓂᒃᑯᑦ, ᐊᔾᔩᒌᖕᒋᑦᑐᓂᒡᓗ ᐱᓕᕆᐊᑎᒍᑦ, ᐃᓗᐃᒃᑲᐅᓗᑎᒡᓗ 
ᐱᓕᕆᖃᑎᒌᖕᓂᒃᑯᑦ ᐊᒻᒪ ᑕᑯᑎᑦᑎᓂᒃᑯᑦ.

ᖃᐅᔨᓴᕐᓂᒃᑯᑦ ᐊᔪᕈᓐᓇᐃᐸᓪᓕᐊᓂᖅ ᐃᓕᓐᓂᐊᖅᑐᑦ ᐊᔾᔨᒌᖕᒋᑐᑎᒍᑦ ᖃᐅᔨᓴᑕᕐᓂᐊᖅᐳᑦ 
ᐱᕙᓪᓕᐊᓂᕆᔭᖕᒋᓐᓂᒃ, ᐃᑲᔪᖅᑐᐸᒡᓗᒋᑦ ᐱᕈᐸᓪᓕᐊᓂᖏᓐᓂ ᑐᑭᓯᕙᓪᓕᐊᓂᕐᒥᓐᓂ.

ABC
ᐅᖃᐅᓰᑦ ᐋᖅᑭᒃᓱᖅᓯᒪᔪᑎᒍᑦ ᐊᔾᔨᒌᖕᒋᑦᑐᑦ ᓱᓕᕆᔾᔪᑎᒃᓴᓂᒃ, ᐃᓕᓐᓂᐊᖅᑐᑦ 
ᐊᔪᕈᓐᓇᐃᖅᓴᕐᓂᐊᖅᑐᑦ ᑎᑎᕋᖅᓯᒪᔪᓂᒃ. ᑖᑉᑯᐊ ᐅᖃᐅᓰᑦ ᑐᑭᖏᓐᓂᒃ ᐊᔪᕈᓐᓇᐃᖅᓴᕐᓗᒋᓪᓗ 
ᑎᑎᕋᕐᓂᒃᑯᑦ ᐅᖃᐅᓯᒃᑯᓪᓗ. 

ᕿᒥᕐᕈᑲᓐᓂᕐᓂᖅ ᐃᓕᓐᓂᐊᖅᑐᑦ ᕿᒻᒥᕐᕈᒃᑲᓐᓂᕐᓂᐊᖅᐳᑦ ᑐᑭᓯᓚᐅᖅᑕᒻᒥᓐᓂᒃ 
ᐃᓕᓐᓂᐊᖅᑕᒥᓂᒃ. ᑕᒡᕙᓂ ᕿᒥᕐᕈᓂᕐᒥ ᖃᓄᖅ ᐊᑕᑐᕋᐅᓂᕐᒪᖕᒐᑖ ᐅᖃᓕᒫᖅᑕᖕᒋᑦ ᐃᖕᒥᓐᓄᑦ, 
ᓄᓇᓕᖕᒧᑦ ᐊᒻᒪ ᓄᓇᕐᔪᐊᕐᒥᐅᓄᑦ.

ᐃᐱᕆᒃᑎᖅᐸᓪᓕᐊᓃᑦ ᐅᖃᓕᒫᒐᒃᓴᑦ ᐊᒥᓱᓂᒃ ᐃᓕᓐᓂᐊᒐᒃᓴᓂᒃ ᑕᒡᕙᓂ ᐊᑐᐊᒐᒃᓴᒥ. 
ᐃᓚᓕᐅᑎᓯᒪᒡᒪᑕ ᐊᔾᔨᒌᖕᒋᑦᑐᓂᒃ ᐃᓕᓐᓂᐊᕈᑎᖃᖅᖢᑎᒃ ᐃᓕᓐᓂᐊᖅᑐᓄᑦ 
ᐃᑲᔪᕐᓂᖃᖁᑉᓗᒋᑦ. 

1 2 ᑐᓂᐅᖃᐃᓂᖅ ᐅᖃᓕᒫᒐᒃᓴᓂᒃ ᐅᖃᓕᒫᒐᒃᓴᑦ ᐊᒥᓱᓂᒃ ᐊᑑᑎᖃᕐᒪᑕ ᒪᓕᒐᒃᓴᑦ. ᑖᑉᑯᐊ 
ᐊᑐᕐᓂᐊᖅᑐᑦ ᐊᒥᓱᙳᖅᑎᕆᐊᖃᖅᑕᕐᓂᐊᖅᑐᑦ ᐃᓕᓐᓂᐊᖅᑐᓄᑦ ᑐᓂᔭᐅᖄᖅᑎᓐᓇᒋᑦ, 
ᐃᓕᑦᑎᑲᓐᓂᖁᑉᓗᒋᑦ ᑖᑉᑯᓇᖓᑦ ᐅᖃᓕᒫᖅᑕᕐᒥᓐᓂᒃ.

ᑕᐅᑐᖕᓂᖅ ᑕᐅᑐᖅᑯᓂᖅ ᐃᓕᓐᓂᐊᖅᑐᑦ ᕿᒻᒥᕈᑲᓐᓂᕐᓂᐊᖅᐳᑦ ᑐᑭᓯᓚᐅᖅᑕᒻᒥᓐᓂᒃ 
ᐃᓕᓐᓂᐊᖅᑕᒥᓂᒃ. ᑕᒡᕙᓂ ᖃᒥᕈᓂᕐᒥ ᖃᓄᖅ ᐊᑕᑐᕋᐅᓂᕐᒪᖕᒐᑖ ᐅᖃᓕᒫᖅᑕᖕᒋᑦ ᐃᖕᒥᓐᓄᑦ, 
ᓄᓇᓕᖕᒧᑦ ᐊᒻᒪ ᓄᓇᕐᔪᐊᕐᒥᐅᓄᑦ.

ᐅᖃᓪᓗᕆᒃᓴᕐᓂᖅ ᐃᓕᓐᓂᐊᖅᑐᑦ ᐅᖃᓗᕆᒃᓴᐅᑎᖃᖅᐸᒡᓗᑎᒃ ᐅᖃᓕᒫᓚᐅᖅᑕᒻᒥᓐᓂᒃ 
ᑐᑭᓯᓚᐅᖅᑕᕐᒥᓂᒃ ᐃᓕᑦᑎᓚᐅᖅᑕᒥᓐᓂᒡᓗ ᐅᖃᓪᓗᕆᒃᓴᓂᒃᑯᑦ ᐃᓕᓐᓂᐊᖃᑎᒌᓗᒃᑖᑦ 
ᐃᓚᐅᑎᓪᓗᒋᑦ, ᐊᒥᓲᖏᓂᖅᓴᓂᓘᓐᓃᑦ ᐅᓂᑉᑳᖅᑎᑕᐅᑎᓪᓗᒋᓪᓘᓐᓃᑦ.

ᐃᓕᓐᓂᐊᒐᒃᓴᖅ 1: ᐅᖃᓕᒫᕐᓂᖅ ᑐᑭᓯᓂᓗᒡᓗᓂ

ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᓐᓂᐊᒐᒃᓴᖅ 1: ᐅᖃᓕᒫᕐᓂᖅ 
ᑐᑭᓯᓂᓗᒡᓗᓂ
ᑐᕌᒐᖓ 
ᑕᒡᕙᓂ ᐃᓕᓐᓂᐊᕐᓂᖕᒥ, ᐃᓕᓐᓂᐊᖅᑐᑦ 
ᐱᓕᕆᐊᖃᕐᓂᐊᖅᑐᑦ ᐅᑯᓂᖓ ᑐᕌᖅᑕᖃᕐᓗᑎᒃ:
•• ᓇᓚᐅᒋᐊᕐᓗᒍ ᖃᓄᐃᓕᐅᕐᓂᐊᓕᕐᒪᖕᒑᑦ 

ᐅᓂᑉᑳᕐᒥ ᐅᖃᓕᒫᖅᑕᐃᑦ ᒪᓕᒡᓗᒋᑦ ᖄᖓᓂ 
ᑎᑎᕋᖅᓯᒪᔪᑦ, ᑎᑎᕋᐅᔭᕐᓂᖏᑎᒍᓪᓗ.

•• ᐅᖃᓕᒫᕐᓗᒍ ᐃᓕᐊᕐᔪᒡᓗ ᓇᓄᕐᓗ ᓂᐱᖃᕐᓗᑎᑦ, 
•• ᖃᐅᑕᒫᖅᓯᐅᑏᓐᓂ ᑎᑎᕋᓗᑎᑦ.

ᐅᖃᓕᒫᓂᖅ
ᐃᓕᐊᕐᔪᒡᓗ ᓇᓄᕐᓗ ᑎᑎᕋᖅᑕᐅᔪᖅ ᓴᑭᐊᓯ 
ᖃᐅᓐᓇᖅ

ᑕᑭᓂᖕᒐ
1.5 ᐃᑲᕐᕋᑦ

ᑐᓂᐅᖃᒐᒃᓴᑦ ᐅᖃᓕᒫᒐᒃᓴᑦ
•• ᐅᖃᓕᒫᒐᒃᓴᖅ 1: ᓇᓚᐅᒋᐊᕐᓂᖅ
•• ᐅᖃᓕᒫᒐᒃᓴᖅ 2: ᖃᐅᑕᒫᖅᓯᐅᑎᓂ 

ᑭᐅᑦᑕᕐᓗᑎᒃ

ᐊᑐᕐᓂᐊᖅᑐᑦ
•• ᐊᓕᓚᔪᔾᔪᐊᖅ ᑎᑎᕋᕐᕕᒃᓴᖅ

ᐃᓕᑦᑎᕚᓪᓕᕐᓇᖅᑐᑦ ᐱᓕᕆᐊᒃᓴᑦ

ᐃᓱᒪᓂᖅ

1.	 ᐅᖃᓕᒫᖅᐸᒌᕐᓗᓂ ᓇᓚᐅᒋᐊᕐᓂᖅ  

•	 ᐃᓕᓐᓂᐊᖅᑐᑦ ᑲᑎᓪᓗᒋᑦ ᐅᖃᓕᒫᕐᓂᐊᕐᒪᑕ
•	 ᑕᑯᑎᓪᓗᒍ ᐃᓕᐊᕐᔪᒡᓗ ᓇᓄᕐᓗ 

ᑎᑎᕋᖅᑕᐅᔪᖅ ᓴᑭᐊᓯ ᖃᐅᓐᓇᕐᒧᑦ 
ᐃᓕᓐᓂᐊᖅᑐᓄᑦ. ᐅᖃᐅᑎᓗᒋᑦ 
ᐃᓕᓐᓂᐊᖅᑐᑦ ᐅᖃᓕᒫᕆᐊᓚᐅᖅᑳᖅᑎᓐᓇᒋᑦ 
ᓇᓚᐅᑦᑖᕐᓂᐊᖅᑐᑦ ᐅᓂᑉᑳᕐᒥ ᓱᓂᐊᕐᒪᖕᒐᑖ 
ᑎᑎᕋᖅᓯᒪᔪᓂᒃ.

•	 ᑕᑯᑎᓪᓗᒋᑦ ᐃᓕᓐᓂᐊᖅᑐᑦ ᐅᖃᓕᒫᒐᐅᑉ 
ᖄᖕᒐᓂᒃ. ᐅᖃᓗᕆᒃᓴᐅᑎᒋᓗᒍ 
ᑎᑎᕋᓚᐅᖅᑐᖅ ᐊᒻᒪ ᑎᑎᕋᐅᔭᓚᐅᖅᑐᖅ. 
ᐅᖃᓕᒫᖅᑕᐅᓯᒪᓐᓂᖅᐸᑦ ᐊᐱᕆᓗᒋᑦ 
ᓱᓇᓂᒃ ᖁᕕᐊᒋᔭᖃᓚᐅᕐᒪᖕᒑᑖ.

•	 ᑎᑎᕋᐅᔭᖅᓯᒪᔪᖅ ᑕᐅᑑᔭᕐᓗᒍ ᖄᖕᒐᓃᑦᑐᖅ. 
ᐊᐱᕆᓗᒋᑦ ᐃᓕᓐᓂᐊᖅᑐᑦ ᑕᑯᔭᖕᒐᑦ 
ᐊᔾᔨᙳᐊᖅ ᓱᙳᐊᕐᒪᖕᒑᑦ ᓱᓇᒥᒃ 
ᐅᓂᑉᑳᕐᒪᖕᒑᑦ. ᑖᑉᑯᐊ ᐊᑐᐊᕐᓗᒋᑦ ᐊᐱᖅᑯᑎᑦ 
ᐃᓕᓐᓂᐊᖅᑐᑦ ᐃᓱᒪᓕᖁᑉᓗᒋᑦ ᓱᓂᐊᕐᒪᖕᒐᑕ 
ᑕᒡᕙᓂ ᐅᖃᓕᒫᕐᒥ, ᑎᑎᕋᖅᐸᓪᓕᐊᓗᒋᑦ 
ᓇᐃᓈᕐᓗᒋᑦ ᐊᓕᓚᔪᕐᔪᐊᕐᒥ ᐅᕝᕙᓘᓐᓃᑦ 
ᓴᓂᕋᕐᒥ ᑎᑎᕋᕐᕕᖕᒥ:
1.	 ᑭᓇ ᖄᖕᒐᓂ ᐅᖃᓕᒫᑉ ᐃᑉᐸ?
2.	 ᓲᑭᐊᕈᓇ ᐃᓅᓱᒃᑐᐊᕐᔪᓐᓈᖅ ᓇᓅᑉ 

ᖄᖕᒐᓂ ᐃᑭᕙ?
3.	 ᓱᓕᕆᕙᑦ?
4.	 ᓯᓚ ᓇᓕᐊᖕᒍᑎ’ᔪᒍ ᐅᓂᑉᑳᖅ 

ᐱᓐᓂᖅᐸ?
	 ᐅᖃᓕᒫᕐᓗᒍ ᑎᑎᕋᖅᓯᒪᔪᖅ ᑐᓄᐊᓂ 

ᐅᖃᓕᒫᒐᐅᑉ. ᐊᐱᕆᒃᑲᓐᓂᕐᓗᒋᑦ ᓱᓂᐊᕐᒪᖕᒑᑖ 
ᐅᓂᑉᑳᒥ. ᒪᓕᒡᓗᒋᑦ ᑎᑎᕋᖅᓯᒪᔪᑦ ᐊᐱᖅᑯᑎᑦ 
ᐃᓕᓐᓂᐊᖅᑐᑦ ᓇᓚᐅᒋᐊᕐᓗᑎᒃ ᐃᓱᒪᓕᕐᓂᐊᕐᒪᑕ:

1.	 ᑭᑑᕙᑦ ᐃᓄᙳᐃᑦ ᐅᓂᑉᑳᕐᒥ?
2.	 ᓇᓂ ᐅᓂᑉᑳᖅᑐᐊᖅ ᐱᓐᓂᖅᐸ?

3.	 ᑕᒡᕙᓂ ᐅᓂᑉᑳᕐᒥ ᑭᓇ 
ᐃᓕᓐᓂᐊᖅᑎᑎᔨᐅᕙ ᐊᒻᒪ ᑭᓇ 
ᐃᓕᓐᓂᐊᖅᐸ?

4.	 ᖃᓄᖅ ᐱᓂᐊᖅᑰᖅᐸᑦ ᑖᒻᓇ 
ᐃᓅᓱᒃᑐᐊᕐᔪᓐᓇᖅ ᐅᕙᒍᖃᖅᑎᓪᓗᒍ 
ᓇᓄᐃᑦ ᓄᓇᓕᖕᒐᓐᓂ?

	 ᐅᖃᐅᑎᓗᒋᑦ ᐃᓕᓐᓂᐊᖅᑐᑦ ᒪᒃᐱᑕᕐᓗᒍ 
ᐅᖃᓕᒫᒐᖅ ᑎᑎᕋᐅᔭᖅᓯᒪᓂᖏᓐᓂᒃ ᑕᑯᖁᓗᒋᑦ. 
ᐃᓱᒪᒋᔭᕐᒥᓐᓂᒃ ᐊᒥᖄᖃᑎᖃᖁᓗᒋᑦ ᐅᑯᐊ 
ᐊᐱᖅᑯᑎᑦ ᒪᓕᒡᓗᒋᑦ:

1.	 ᑭᓇ ᐊᔾᔨᙳᐊᕐᒦᑉᐸ?
2.	 ᓱᓕᕆᔪᑦ?
3.	 ᓇᓂ ᐅᓂᑉᑳᖅ ᐱᓐᓂᖅᐸ?
4.	 ᓱᔪᑦ ᐅᑯᐊ ᐃᓄᙳᐊᖏᑦ?
5.	 ᓱᓇᒥᒃ ᐃᓕᑦᑎᖂᖅᐸᑦ?

•	 ᑎᑎᕋᖅᐸᓪᓕᐊᓗᒋᑦ ᓇᐃᓈᖅᓯᒪᓗᒋᑦ 
ᓴᓂᕋᕐᒥ ᑎᑎᕋᕐᕕᒡᔪᐊᕐᒥ ᐅᕝᕙᓘᓐᓃᑦ  
ᐊᓕᓚᔪᕐᔪᐊᕐᒥ.

•	 ᑐᓂᐅᖅᑲᕐᓗᒍ ᐅᖃᓕᒫᒐᒃᓴᖅ 1: 
ᓇᓚᐅᒋᐊᕐᓂᖅ

•	 ᐃᓗᐃᒃᑲᐅᓗᑎᒃ ᐱᓕᕆᓚᐅᕐᒪᑕᑐᑦ, 
ᐃᓕᓐᓂᐊᖅᑐᑦ ᑎᑎᕋᖅᑑᓪᓗᐊᖅᑐᑦ 
ᓇᓚᐅᒋᐊᖅᑕᒥᓐᓂᒃ ᓇᐃᓈᖅᓯᒪᓗᒋᑦ 
ᑐᓂᐅᖅᑲᖅᑕᐅᓚᐅᖅᑐᒧᑦ ᑎᑎᕋᕐᕕᒃᓴᒧᑦ 
ᐅᑯᐊ ᒪᓕᒡᓗᒋᑦ, ᐅᖃᓕᒫᓚᐅᖅᑕᖓᓂᒃ:
o	 ᖄᖓ
o	 ᑐᓄᐊ
o	 ᑎᑎᕋᐅᔭᖅᓯᒪᔪᑦ
o	 ᐃᓗᐃᑲᐅᓗᑎᒃ ᐅᖃᓪᓗᕆᒃᓴᕐᓂᖅ

•	 ᐅᖃᐅᑎᓗᒋᑦ ᐃᓕᓐᓂᐊᖅᑐᑦ 
ᐊᒥᖄᖃᑎᖃᖁᓗᒋᑦ 
ᓇᓚᐅᒋᐊᓚᐅᖅᑕᖕᒥᓐᓂᒃ 
ᐱᐊᓂᓚᐅᖅᑳᖅᑎᓐᓇᒋᑦ ᐅᖃᓪᓗᕆᒃᓴᕐᓂᖕᒐᑦ.

ᐅᖃᖃᑎᒌᖕᓂᖅ

1.	 ᐅᖃᓕᒫᕐᓗᒍ ᐃᓕᐊᕐᔪᒡᓗ ᓇᓄᕐᓗ  

•• ᐅᖃᓕᒫᖕᓂᖅ:
•	 ᐅᖃᓕᒫᕐᓗᒍ ᐃᓕᐊᕐᔪᒡᓗ ᓇᓄᕐᓗ, 

ᓂᐱᖃᕐᓗᑎᒃ. ᓂᐱᖁᖅᑐᓗᑎᒃ ᐅᖃᓕᒫᓂᐊᑦ 
ᐃᓕᓐᓂᐊᖃᑎᖕᒋᑦ ᒪᓕᒃᑎᓪᓗᒋᑦ, 
ᑕᑯᑎᑖᖅᑕᕐᓗᒋᑦ ᐊᔾᔨᓂᒃ ᒪᒃᐱᕌᖓᑦ 
ᐅᖃᓕᒫᑕᖕᒐᑦ ᐃᑲᔪᖅᑐᓗᒋᑦ ᐅᖃᕈᐊᑐᑦ 
ᐃᓕᓐᓂᐊᖅᑐᑦ.

•	 ᐅᖃᓕᒫᕌᓂᒃᐸᑕ, ᐊᐱᕆᓗᒋᑦ ᑐᑭᓯᓂᖏᓐᓂᒃ 
ᐅᖃᓕᒫᑕᒥᓐᓂᒃ.

•• ᐅᖃᓕᒫᒐᓂᒃᐸᑕ:
•	 ᐅᖃᐅᑎᓗᒋᑦ ᐃᓕᓐᓂᐊᖅᑐᑦ 

ᐅᖃᓕᒫᖅᑎᑦᑎᐊᖑᔪᑦ ᓇᓚᐅᒋᐊᖅᐸᖕᒪᑕ 
ᓱᓂᐊᓕᕐᒪᖕᒑᑖ ᐅᖃᓕᒫᖅᑕᖕᒐᑦ ᑕᐃᒪ 
ᑐᑭᓯᓚᐅᖅᑕᑎᒃ ᐊᑐᕐᓗᒋᑦ ᐋᕿᒋᐊᓂᐊᑕᐃ 
ᐅᓂᑉᑳᖅ ᐊᑐᕐᓗᒍ. 

•	 ᐅᖃᐅᑎᓗᒋᑦ ᐃᓕᓐᓂᐊᖅᑐᑦ ᐅᖃᓕᒫᖁᓗᒋᑦ 
ᓇᓚᐅᒋᐊᓚᐅᖅᑕᖕᒥᓐᓂᒃ ᑭᐅᓕᕐᓗᒋᓪᓗ 
ᖃᐅᑕᒫᖅᓯᐅᑎᒥᓐᓄᑦ :
1.	 ᓇᓕᐊᒃ ᓇᓚᐅᒋᐊᓚᐅᖅᑕᖕᒋᓐᓂ 

ᑕᒻᒪᒋᐸᑦ?
2.	 ᓱᓇᑦ ᓇᓗᓇᐃᑯᑕᐅᕙᑦ ᐅᖃᓕᒫᒐᖕᒥ 

ᑕᒻᒫᔭᖕᒋᓇᒪ?
3.	 ᓱᓇᓂᒃ ᐅᓂᑉᑳᒐᖃᓗᐊᓚᐅᖅᐸ 

ᐅᓂᑉᑳᖅ?
4.	 ᑖᒻᓇ ᐅᓂᑉᑳ ᑐᓴᖅᓯᒪᕕᐅᒃ 

ᐅᕝᕙᓘᓐᓃᑦ ᑎᐊᓇᐃᑐᑉᐹᖕᒥᒃ 
ᑐᓴᐅᒪᔭᖃᖅᐱᑦ?

2. ᖃᐅᑕᒫᖅᓯᐅᑎᒥᓐᓄᑦ ᑭᐅᑦᑕᕐᓂᖅ 

•	 ᑐᓂᐅᖅᑲᕐᓗᒍ ᐅᖃᓕᒫᒐᒃᓴᖅ 2: 
ᖃᐅᑕᒫᖅᓯᐅᑎᒥᓐᓄᑦ ᑭᐅᑦᑕᕐᓂᖅ

•	 ᐃᓕᓐᓂᐊᖅᑐᑦ ᓇᐃᑦᑐᒥᐅᒐᓗᐊᖅ 
ᑎᑎᕋᕐᓂᐊᖅᑐᑦ ᐱᒋᐊᕈᑎᖃᕐᓗᑎᒃ ᐆᒥᖕᒐ 
: “ᐅᖃᓕᒫᖅᖢᒍ ᐃᓕᐊᕐᔪᒡᓗ ᓇᓄᕐᓗ  
ᐃᓕᑦᑎᓚᐅᖅᑐᖕᒐ…” ᑎᑎᕋᐅᔭᕐᓂᐊᖅᑐᑦ 
ᓱᓇᓂᒃ ᐃᓕᑦᑎᓚᐅᕐᒪᖕᒑᕐᒦᒃ.

•	 ᐱᐊᓂᒃᐸᑕ ᖃᐅᑕᒫᖅᓯᐅᑎᒥᓐᓂᒃ 
ᑭᐅᑦᑕᕐᓂᖅ,  ᐃᑲᔪᖅᑐᕐᓗᒋᑦ ᐃᓕᓐᓂᐊᖅᑐᑦ 
ᐃᓱᒪᒋᔭᕐᒥᓐᓂᒃ ᐊᒥᖅᑳᖃᑎᖃᕐᓗᑎᒃ.



8      ᐃᓕᓐᓂᐊᒐᒃᓴᖅ 1: ᐅᖃᓕᒫᕐᓂᖅ ᑐᑭᓯᓂᓗᒡᓗᓂ ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ:

ᓇᓚᐅᒋᐊᕐᓂᖅ ᒪᓪᕉᓐᓂᒃ ᒪᓕᒡᓗᓂ, ᓇᐃᓈᕐᓗᒋᑦ ᑎᑎᕋᖅᑕᕐᓂᖅ ᐃᖅᑐᐊᑐᒧᑦ. ᐊᑐᕐᓗᒋᑦ ᓇᓗᓇᐃᒃᑯᑕᑦ 
ᑕᒪᐃᓐᓂᒃ ᓇᓚᐅᒋᐊᕐᓂᑯᓂ, ᑭᐅᓗᒍ ᓇᓚᐅᒋᐊᒃᑲᕐᓂᒃ ᑭᖕᒍᓕᖅᐹᒥᑦ ᐃᖅᑐᐊᑐᒥᑦ. 

ᐃᓗᓕᖏᑦ ᐅᖃᓕᒫᒐᐅᑉ ᓇᓚᐅᒋᐊᕐᓃᑦ
ᐅᖃᓕᒫᒐᐅᑉ ᐊᑎᐊ

ᖄᖕᒐ

ᑐᓄᐊ

ᑎᑎᕋᐅᔭᖅᓯᒪᓂᖏᑦ

ᓱᓂᐊᕈᒋᓕᖅᐱᒋᑦ ᐅᖃᓕᒫᕐᒥ?

ᓇᓚᐅᒋᐊᕐᓂᖅ:

ᐅᖃᓕᒫᒐᒃᓴᖅ 1



ᐃᓕᓐᓂᐊᒐᒃᓴᖅ 1: ᐅᖃᓕᒫᕐᓂᖅ ᑐᑭᓯᓂᓗᒡᓗᓂ 9ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ:

ᓇᓚᐅᒋᐊᕐᓂᖅ ᐱᖕᒐᓱᓂᒃ ᒪᓕᒡᓗᓂ, ᓇᐃᓈᕐᓗᒋᑦ ᑎᑎᕋᖅᑕᕐᓂᖅ ᐃᖅᑐᐊᑐᒧᑦ. ᐊᑐᕐᓗᒋᑦ ᓇᓗᓇᐃᒃᑯᑕᑦ 
ᑕᒪᐃᓐᓂᒃ ᓇᓚᐅᒋᐊᕐᓂᑯᒡᓂ, ᑭᐅᓗᒍ ᓇᓚᐅᒋᐊᑕᕐᓂᒃ ᑭᖕᒍᓪᓕᖅᐹᒥᑦ ᐃᖅᑐᐊᑐᒥᑦ. 

ᐃᓗᓕᖏᑦ ᐅᖃᓕᒫᒐᐅᑉ ᓇᓚᐅᒋᐊᕐᓃᑦ:
ᐅᖃᓕᒫᒐᐅᑉ ᐊᑎᐊ

ᖄᖕᒐ

ᑐᓄᐊ

ᑎᑎᕋᐅᔭᖅᓯᒪᓂᖏᑦ

ᓱᓂᐊᕈᒋᓕᖅᐱᒋᑦ 
ᐅᖃᓕᒫᖕᒥ?

ᓇᓚᐅᒋᐊᕐᓂᖅ 

ᐅᖃᓕᒫᒐᒃᓴᖅ 1



10      ᐃᓕᓐᓂᐊᒐᒃᓴᖅ 1: ᐅᖃᓕᒫᕐᓂᖅ ᑐᑭᓯᓂᓗᒡᓗᓂ ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 2

ᐱᒻᒪᕆᐅᔪᑦ ᐅᖃᐅᓰᑦ
ᓂᕈᐊᕐᓗᑎᑦ ᐱᖕᒐᓱᓂᒃ ᐱᒻᒪᕆᐅᓇᓱᒋᔭᕐᒥᓐᓂᒃ ᐅᖃᐅᓯᕐᓂᒃ ᐅᖃᓕᒫᒐᕐᒥᑦ. ᕿᓂᕐᓗᒍ ᐅᖃᐅᓯᖅ 
ᐅᖃᐅᓰᑦ ᑐᑭᖕᒋᓐᓂ ᑎᑎᕋᕐᓗᒍ ᑐᑭᓯᔭᐃᑦ ᐊᑐᕐᓗᒍ. ᑎᑎᕋᕐᓗᑎᑦ ᐅᓂᑉᑳᖅᑐᒥᒃ ᖃᓄᖅ 
ᐃᓚᓕᐅᑎᖕᒪᒑᑦ ᐅᖃᓕᒫᒐᕐᒧᑦ.

1. ᐅᖃᐅᓯᖅ:

ᐅᖃᐅᓰᑦ ᑐᑭᖕᒋᓐᓂ ᑐᑭᓕᐅᕐᓂᒃᑯ:

ᐊᑐᕐᓗᓂ ᐅᖃᐅᓯᕐᒥ: 

2. ᐅᖃᐅᓯᖅ:

ᐅᖃᐅᓰᑦ ᑐᑭᖕᒋᓐᓂ ᑐᑭᓕᐅᕐᓂᒃᑯ:

ᐊᑐᕐᓗᓂ ᐅᖃᐅᓯᕐᒥ: 

3. ᐅᖃᐅᓯᖅ:

ᐅᖃᐅᓰᑦ ᑐᑭᖕᒋᓐᓂ ᑐᑭᓕᐅᕐᓂᒃᑯ:

ᐊᑐᕐᓗᓂ ᐅᖃᐅᓯᕐᒥ: 



ᐃᓕᓐᓂᐊᒐᒃᓴᖅ 1: ᐅᖃᓕᒫᕐᓂᖅ ᑐᑭᓯᓂᓗᒡᓗᓂ 11ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 2

ᐱᒻᒪᕆᐅᔪᑦ ᐅᖃᐅᓰᑦ
ᓂᕈᐊᓗᑎᑦ ᐱᖕᒐᓱᓂᒃ ᐱᒻᒪᕆᐅᓇᓱᒋᔭᕐᒥᓐᓂᒃ ᐅᖃᐅᓯᕐᓂᒃ ᐅᖃᓕᒫᒐᕐᒥᑦ. ᕿᓂᕐᓗᒍ 
ᐅᖃᐅᓯᖅ ᐅᖃᐅᓰᑦ ᑐᑭᖕᒋᓐᓂ ᑎᑎᕋᓗᒍ ᑐᑭᓯᔭᐃᑦ ᐊᑐᕐᓗᒍ.

1. ᐅᖃᐅᓯᖅ:

ᐅᖃᐅᓰᑦ ᑐᑭᖕᒋᓐᓂ ᑐᑭᓕᐅᕐᓂᒃᑯ:

 

2. ᐅᖃᐅᓯᖅ:

ᐅᖃᐅᓰᑦ ᑐᑭᖕᒋᓐᓂ ᑐᑭᓕᐅᕐᓂᒃᑯ:

3. ᐅᖃᐅᓯᖅ:

ᐅᖃᐅᓰᑦ ᑐᑭᖕᒋᓐᓂ ᑐᑭᓕᐅᕐᓂᒃᑯ:



12      ᐃᓕᓐᓂᐊᒐᒃᓴᖅ 1: ᐅᖃᓕᒫᕐᓂᖅ ᑐᑭᓯᓂᓗᒡᓗᓂ ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 3

ᐃᓕᐊᕐᔪᒡᓗ ᓇᓄᕐᒥᓗ ᐃᓕᑦᑎᓚᐅᖅᑐᖕᒐ…….

ᖃᐅᑕᒫᖅᓯᐅᑎᒥᓐᓄᑦ ᑭᐅᑦᑕᕐᓂᖅ 



ᐃᓕᓐᓂᐊᒐᒃᓴᖅ 2: ᐃᓚᖕᒐ ᐅᓂᑉᑳᑉ 13ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᓐᓂᐊᒐᒃᓴᖅ 2: ᐃᓚᖕᒐ ᐅᓂᑉᑳᑉ

ᐃᓕᓐᓂᐊᒐᒃᓴᖅ 2: ᐃᓚᖕᒐ ᐅᖃᓕᒫᒐᐅᑉ
ᑐᕌᖅᑕᖕᒐ:
ᑕᒡᕙᓂ ᐃᓕᓐᓂᐊᕐᓂᖕᒥ, ᐃᓕᓐᓂᐊᖅᑐᑦ 
ᐱᓕᕆᐊᖃᕐᓂᐊᖅᑐᑦ ᐊᔪᕈᓐᓇᐃᕐᓂᓗᒡᓗᑎᒃ ᐅᑯᓂᖕᒐ:
•• ᖃᐅᔨᓴᕐᓗᑎᒃ ᖃᐅᔨᒪᔭᑐᖃᕐᒥᓐᓂᒃ ᐅᓂᑉᑳᑉ 

ᐃᓚᖕᒐᓂᒃ
•• ᐅᑎᕐᕕᒋᑦᑕᕐᓗᒋᑦ ᓱᓇᑦ ᐊᔾᔨᒌᖕᒋᑦᑐᑦ 

ᐅᓂᑉᑳᖅᑕᐅᒻᒪᖕᒑᑖ
•• ᓇᓗᓇᐃᔭᕐᓗᒋᑦ ᐅᓂᑉᑳᑉ ᐃᓚᖕᒋᑦ ᐃᓕᐊᕐᔪᖕᒥᓗ 

ᓇᓄᕐᒥᓗ
•• ᐱᐊᓂᓗᒋᑦ ᐊᔾᔨᙳᐊᓂᒃ ᐋᖅᑭᒃᓱᐃᓂᖅ 

ᑐᑭᓯᐅᒪᓂᕐᓂᒃ ᖃᐅᔨᒪᔾᔪᑎᑦ ᐅᓂᑉᑳᒥᒃ

ᐅᖃᓕᒫᕐᓂᖅ
ᐃᓕᐊᕐᔪᒡᓗ ᓇᓄᕐᓗ ᑎᑎᕋᖅᑕᐅᔪᖅ ᓴᑭᐊᓯ 
ᖃᐅᓐᓇᕐᒧᑦ

ᑕᑭᓂᖕᒐ
1 ᐃᑲᕐᕋᖅ

ᐅᖃᓕᒫᒐᒃᓴᑦ
•• ᐅᖃᓕᒫᒐᒃᓴᖅ 1: ᐃᓚᖏᑦ ᐅᓂᑉᑳᑉ (ᐱᒋᐊᕐᓂᖕᒐ, 

ᕿᑎᐊᓂ, ᐃᓱᐊᓂ)
•• ᐅᖃᓕᒫᒐᒃᓴᖅ 1: ᐃᓚᖏᑦ ᐅᓂᑉᑳᑉ (ᓇᓃᓐᓂᖕᒋᑦ, 

ᐅᖃᙳᐊᔪᔪᑦ ᐃᓄᙳᐊᖏᑦ, ᐊᔪᓕᕈᑕᐅᔪᖅ, 
ᐱᓗᕿᓐᓂᖏᑦ, ᐋᖅᑭᒍᑕᐅᔪᑦ, ᐱᐊᓂᒋᐊᕐᓂᐊ)

•• ᐅᖃᓕᒫᒐᒃᓴᖅ 2: ᑐᑭᓯᓂᖕᒋᓐᓂᒃ ᐊᐱᖅᑯᑎᑦ

ᐊᑐᒐᒃᓴᑦ
•• ᐊᓕᓚᔪᔾᔪᐊᖅ ᑎᑎᕋᕐᕕᒃᓴᖅ

ᐃᓕᑦᑎᔪᑎᒃᓴᑦ ᐱᓕᕆᐊᒃᓴᑦ

ᖃᐅᔨᒪᓂᖅ ᐊᒻᒪ ᑐᑭᓯᐊᓂᖅ

1.	 ᐅᖃᓕᒫᓚᐅᒑᑦ ᐅᑎᕐᕕᒋᓗᒍ  

•	 ᑎᒍᒥᐊᕐᓗᒍ ᐃᓕᐊᕐᔪᒡᓗ ᓇᓄᕐᓗ 
ᐃᓕᓐᓂᐊᖅᑐᑦ ᑕᐅᑐᓂᐊᕐᒪᔾᔪᒃ 
ᐊᐱᕆᓗᒋᑦ ᐅᓂᑉᑳᖁᓗᒋᑦ ᓱᓂᐊᓕᕐᒪᖕᒑᑖ 
ᐅᓂᑉᑳᖅᑐᐊᕐᒥ. ᓇᐃᓈᕐᓗᒋᑦ ᑎᑎᕋᕐᓗᒋᑦ 
ᓴᓂᕋᕐᒧᑦ ᑎᑎᕋᕕᖕᒧᑦ. ᐃᓚᖕᒋᑦ 
ᐊᐱᖅᑯᑕᐅᔪᓐᓇᖅᑐᑦ:
o	 ᓱᓚᐅᖅᐸᑦ ᐱᒋᐊᕐᓂᐊᓂ, ᕿᑎᐊᓂ, 

ᐊᒻᒪ ᐱᐊᓂᒋᐊᕐᒪᑦ ᐅᓂᑉᑳᖅᑐᐊᖅ?
o	 ᑭᑑᕙᑦ ᐅᖃᙳᐊᔪᔪᑦ ᐃᓄᙳᐊᖕᒋᑦ?
o	 ᓇᓂ ᐅᓂᑉᑳᖅᑐᐊᖅ ᐱᓐᓂᑰᕙ?
o	 ᓱᓇᒥᒃ ᐃᓕᐊᕐᔪᒃ 

ᐊᔪᕈᓐᓇᐃᕆᐊᖃᓚᐅᖅᐸ?
o	 ᓱᓇᑦ ᐱᓚᐅᖅᐸᑦ ᐅᓂᑉᑳᕐᒥ?
o	 ᖃᓄᖅ ᐊᔪᕈᑎᐅᔪᑦ ᐋᖅᑭᓚᐅᖅᐸᑦ?

•	 ᐅᓂᑉᑳᖅᑐᐊᖅ ᐅᖃᐅᓯᕆᐊᓂᒃᐸᔾᔪᒃ, 
ᐊᐱᖅᑯᑎᒃᓴᖕᒋᑦ ᑭᐅᑦᑕᕐᓗᒋᑦ 
ᐊᐱᖅᑯᑎᒃᓴᖃᕐᓂᖅᐸᑕ.   



14      ᐃᓕᓐᓂᐊᒐᒃᓴᖅ 2: ᐃᓚᖕᒐ ᐅᓂᑉᑳᑉ ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᓐᓂᐊᒐᒃᓴᖅ 2: ᐃᓚᖕᒐ ᐅᓂᑉᑳᑉ

ᐃᓱᒪᓂᖅ

2.	 ᐃᓚᖕᒐ ᐅᓂᑉᑳᖅᑐᐊᑉ 

•	 ᐅᖃᐅᑎᓗᒋᑦ ᐃᓕᓐᓂᐊᖅᑐᑦ 
ᖃᐅᔨᓴᓗᕿᐅᔭᕐᓂᐊᕐᒪᑕ ᐅᓂᑉᑳᑉ 
ᐃᓚᖓᓂᒃ. ᓴᓂᕋᕐᒥ ᑎᑎᕋᕐᕕᖕᒥ ᑎᑎᕋᕐᓗᒍ 
ᓇᓗᓇᐃᔭᕐᓂᐊ ᐱᔾᔪᑕᐅᔫᑉ:
	 ᑖᒻᓇ ᐅᓂᑉᑳᖅᑕᐅᔪᒥ ᐱᔾᔪᑕᐅᔪᖅ 

ᓱᓕᕆᓂᖕᒋᓐᓂᒃ ᐅᓂᑉᑳᕐᒪᑦ. ᑖᒻᓇᐅᔪᖅ 
ᓱᓗᕿᓚᐅᕐᒪᖕᒑᑖ ᐅᓂᑉᑳᖅᑕᐅᔪᒥ.

•	 ᐅᖃᓪᓗᕆᒃᓴᐅᑎᒋᓗᒍ ᐅᓂᑉᑳᑉ ᐃᓚᖕᒐ
	 ᐅᔾᔨᕆᒍᒃ: ᐊᑑᑎᖃᕋᔭᖅᑐᖅ 

ᑎᑎᕋᖅᐸᓪᓕᐊᓗᒋᑦ ᓇᐃᓈᕐᓗᒋᑦ 
ᑎᑎᕋᕐᕕᒃᓴᒧᑦ ᓴᓂᕋᒥ ᐅᕝᕙᓘᓐᓃᑦ  
ᐊᓕᓚᔪᕐᔪᐊᕐᒧᑦ.

•	   ᓱᓗᕿᓐᓂᖅ ᐅᑯᓂᖕᒐ ᐃᓗᓕᖃᕐᒪᑦ:

	 ᓇᓃᓐᓂᖕᒐᑦ: ᑖᒻᓇ ᖃᖕᒐ ᓇᓂᓗ 
ᐅᓂᑉᑳᖅ ᐱᓚᐅᕐᒪᖕᒑᑦ.

	 ᐅᖃᙳᐊᔪᔪᑦ ᐃᓄᙳᐊᖏᑦ:  
ᐃᓚᐅᖃᑕᐅᓗᒋᑦ ᐅᓂᑉᑳᒥ 
ᐃᓄᙳᐊᖏᑦ ᑖᒃᑯᐊᓗ 
ᐅᖃᙳᐊᓂᖅᐹᖕᒍᕙᖕᒪᑕ.

	 ᐋᖅᑭᒋᐊᓕᒃ: ᐊᔪᕐᓇᕈᑕᐅᔪᖅ 
ᐅᕝᕙᓘᓐᓃᑦ  ᐋᖅᑭᒋᐊᓕᒃ ᑖᒃᑯᐊ 
ᐅᓂᑉᑳᖅᑕᐅᔪᑦ ᐱᐊᓂᒋᐊᖃᖅᑕᖕᒐᑦ.

	 ᓱᓕᕆᓃᑦ: ᐊᔾᔨᒌᖕᒋᑦᑐᑦ ᑖᒃᑯᐊ 
ᐃᓄᙳᐊᖏᑕ ᓱᓕᕆᓂᖏᑦ 
ᐊᔪᓕᕈᑕᐅᔪᖅ ᐊᓂᒍᕆᐊᕐᓗᒍ.

	 ᐋᖅᑭᒋᐊᕈᑦ: ᐊᔪᕈᑕᐅᔪᖅ ᐅᕝᕙᓐᓘᓐᓃᑦ 
ᐊᒃᓱᕈᕐᓇᕈᑕᐅᔪᖅ ᑖᒃᑯᓄᖕᒐ 
ᐃᓄᙳᐊᕆᔭᐅᔪᓄᑦ ᐋᖅᑭᒃᑕᐅᖕᒪᖕᒑᑦ. 

	 ᐱᐊᓂᒍᑖ: ᐅᓂᑉᑳᑉ ᐱᐊᓂᒍᑎᐊ, ᑖᒻᓇ 
ᐃᓕᑦᑎᔾᔪᑕᐅᕙᒃᑐᖅ ᐅᕝᕙᓘᓐᓃᑦ 
ᑐᑭᓯᕚᓪᓕᕈᑎᐅᑉᓗᓂ.

•	 ᑐᓂᖅᑲᕐᓗᒍ ᐅᖃᓕᒫᒐᒃᓴᖅ 1 
ᐃᓕᓐᓂᐊᖅᑐᓄᑦ ᑎᑎᕋᕐᓂᐊᖅᑖᑦ 
ᑭᓯᕐᒥᐅᕐᓗᑎᒃ ᐅᕝᕙᓘᓐᓃᑦ 
ᐊᒥᓲᖕᒋᑦᑐᓐᓈᖑᓪᓗᑎᒃ. ᐱᓚᐅᕐᒪᑕᑐᑦ 
ᐃᓗᐃᑲᐅᑉᓗᑎᒃ ᐅᖃᓗᕆᒃᓴᖅᑎᓪᓗᒋᑦ 
ᖃᐅᔨᒪᓂᑎᒃ ᐊᑐᕐᓗᒍ ᐅᓂᑉᑳᓂᒃ 
ᑖᒻᓇ ᑕᑕᑎᕐᓂᐊᒑᑦ ᑭᐅᔭᒃᓴᖅ 
ᑐᓂᐅᖃᖅᑕᐅᓚᐅᖅᑐᖅ, ᑎᑎᕋᕐᓗᑎᒡᓘᓐᓃᑦ 
ᑎᑎᕋᐅᔭᕐᓗᑎᒡᓘᓐᓃᑦ ᑐᑭᓯᓂᕐᒥᖕᓂᒃ.

1 2



ᐃᓕᓐᓂᐊᒐᒃᓴᖅ 2: ᐃᓚᖕᒐ ᐅᓂᑉᑳᑉ 15ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 1ᐅᖃᓕᒫᒐᒃᓴᖅ 1 

ᐃᓚᖕᒐ ᐅᓂᑉᑳᑉ
ᐱᓗᕿᖕᓂᖏᑦ ᐅᓂᑉᑳᑉ ᐊᒥᓱ’ᔪᐊᕐᓂᒃ ᐃᓗᓕᖃᕐᒪᑦ. ᑎᑎᕋᕐᓗᒋᑦ ᕿᔪᖁᑎᒦᑦᑐᑦ ᐅᓂᑉᑳᑦᑎᐊᕐᓗᒋᑦ 
ᑎᑎᕋᐅᔭᕐᓗᑎᓪᓗ ᐊᔾᔨᒌᖕᒋᑦᑐᑦ ᓱᓗᕿᔪᑦ ᐅ.ᓂᑉ.ᑳᖅ.ᑐ.ᐊᖅ. ᐃᖅᑐᐊᖅᑐᑦ ᑖᒃᑯᐊ ᑎᑎᕋᐅᔭᖅᓯᒪᔪᓂᒃ 
ᐃᓗᓪᓕᖅᑐᕆᐊᓖᑦ ᐅᓂᑉᑳᖅᑐᓂᒡᓗ ᓱᖕᒪᖔᑖ ᐅᓂᑉᑳᕐᒥ.

ᐅ ᓇᓃᓐᓂᖏᑦ: ᖃᖕᒐ 
ᓇᓂᓗ

ᓂᑉ ᐅᖃᔪᔪᑦ 
ᐃᓄᙳᐊᖏᑦ

ᑳᖅ ᐋ! 
ᐃᑦᑎᐊᖕᒋᑦᑐᖅᑕᓕᒃ

ᑐ ᖃᓄᖅ ᐋᖅᑭᒃᑕᐅᕙ

ᐊᖅ ᐄ ᐋᖅᑭᒃᑐᖅ
(ᖃᓄᖅ ᐱᐊᓂᒃᐸ)



16      ᐃᓕᓐᓂᐊᒐᒃᓴᖅ 2: ᐃᓚᖕᒐ ᐅᓂᑉᑳᑉ ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 1ᐅᖃᓕᒫᒐᒃᓴᖅ 1 

ᐃᓚᖕᒐ ᐅᓂᑉᑳᑉ
ᓇᓗᓇᖕᒋᓂᖅᓴᐅᔪᖅ ᐱᓗᕿᖕᓂᐅᔪᒥ ᐅᑯᐊᖕᒍᔪᑦ ᐱᒋᐊᕐᓂᖕᒐ, ᐊᑯᓐᓂᖕᒐᓂ ᐊᒻᒪ ᐱᐊᓂᒋᐊᕐᕕᐊᓂ. ᑖᒃᑯᐊ 
ᐃᖅᑐᐊᖅᑐᓗᒃᑖᑦ ᑎᑎᕋᐅᔭᖅᓯᒪᔪᖃᕆᐊᓖᑦ ᐅᓂᑉᑳᖅᑐᒥᒡᓗ ᓱᖕᒪᖔᑖ ᑖᒻᒪ ᐅᓂᑉᑳᑐᐊᖅ.

ᐱᒋᐊᕐᕕᖕᒐᓂ ᐱᒋᐊᕐᕕᖕᒐᓂ

ᐊᑯᓐᓂᖕᒐᓂ ᐊᑯᓐᓂᖕᒐᓂ

ᐱᐊᓂᒋᐊᕐᕕᐊᓂ ᐱᐊᓂᒋᐊᕐᕕᐊᓂ



ᐃᓕᓐᓂᐊᒐᒃᓴᖅ 2: ᐃᓚᖕᒐ ᐅᓂᑉᑳᑉ 17ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 1

ᑐᑭᓯᒋᐊᒃᑲᓐᓂᕈᑎᑦ ᐊᐱᖅᑯᑎᑦ	
1)	 ᓲᑭᐊᖅ ᓇᓄᔾᔪᑉ ᐅᑎᖅᑎᓚᐅᖅᐸᐅᒃ ᓴᒃᑯ ᐃᓅᓱᒃᑐᐊᕐᔪᖕᒧᑦ?

2)	 ᑭᑐᓂᒃ ᐃᓅᓱᒃᑐᐊᕐᔪᒃ ᐅᕙᒍᖃᓚᐅᖅᐸ ᐅᓂᑉᑳᖅ ᐱᒋᐊᓕᓵᖅᑎᓪᓗᒍ?

3)	 ᓲᑭᐊᖅ ᐃᒃᑯᐊ ᐃᓄᐃᑦ ᐃᒪᐅᑉ ᓴᓂᐊᓂᒋᐊᖃᓚᐅᖅᐸᑦ?

4)	 ᓱᓇᓂᒃ ᐃᓕᑦᑎᕐᔪᐊᓚᐅᖅᐸ ᐃᓅᓱᒃᑐᐊᕐᔪᒃ ᐅᓂᑉᑳᒥ?

5)	 ᓲᑭᐊ ᓇᓄᖅ ᐃᓕᓐᓂᐊᖅᑎᑦᑎᔨᑦᑎᐊᖑᓇᔭᖅᐸ ᐊᖕᒍᓇᓱᖕᓂᐊᕐᓗᓂ?

ᕿᒥᕈᑲᓐᓂᕐᓂᖅ: ᐃᓅᓱᒃᑐᐊᕐᔪᒃ ᑲᔪᓯᓂᖃᓚᐅᕐᒪᑦ ᐅᓂᑉᑳᒥ. ᐃᖅᑲᐅᒪᔭᖃᖅᐱᑦ ᖃᖕᒐᓕ ᑲᔪᓯᓂᖃᓚᐅᕐᒪᖕᒑᖅᐲᑦ?

ᐅᖃᓕᒫᒐᒃᓴᖅ 2



18 ᐃᓕᓐᓂᐊᒐᒃᓴᖅ 3: ᖃᐅᔨᓴᕐᓗᒍ
ᐃᓕᓐᓂᐊᖅᑕᐅᓂᐊᖅᑐᖅ – ᐱᓵᕿᓂᖅ ᓵᓚᖃᕐᓂᖅ

ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᓐᓂᐊᒐᒃᓴᖅ 3: ᖃᐅᔨᓴᕐᓗᒍ ᐃᓕᓐᓂᐊᖅᑕᐅᓂᐊᖅᑐᖅ – ᐱᓵᕿᓂᖅ ᓵᓚᖃᕐᓂᖅ

ᐃᓕᑦᑎᕚᓪᓕᕈᑎᒃᓴᑦ ᐱᓕᕆᐊᒃᓴᑦ

ᖃᐅᔨᒪᓂᖅ ᐊᒻᒪ ᑐᑭᓯᐊᓂᖅ 

1. ᖃᐅᔨᒪᓂᖅ ᐊᒻᒪ ᑐᑭᓯᐊᓂᖅ  

•• ᐅᖃᓗᕆᒃᓴᖃᑎᒋᓗᒋᑦ ᐃᓕᓐᓂᐊᖅᑐᑦ 
ᖃᓄᖅ ᐃᓱᒪᒋᔭᖃᖕᒪᖕᒑᑖ ᐃᓅᓱᒃᑐᐊᕐᔪᒃ 
ᖃᓄᐃᓕᐅᒐᐅᓚᐅᕐᒪᖕᒑᑦ. ᐱᐅᓇᔭᖅᑐᖅ 
ᑎᑎᕋᖅᐸᑕ ᐅᖃᖅᑕᐅᔪᓂᒃ ᐊᓕᓚᔪᔾᔪᐊᕐᒧᑦ. 
ᑕᑯᑎᓪᓗᒍ ᐊᔾᔨᙳᐊᖅ ᒪᒃᐱᒐᕐᒥ 4-ᒥ ᑕᒡᕙᓂ 
ᐅᖃᓕᒫᒐᕐᒥ ᐃᓕᐊᕐᔪᒡᓗ ᓇᓄᕐᓗ ᑖᒻᓇ 
ᐃᓅᓱᒃᑐᐊᕐᔪᒃ ᕿᒪᒃᑕᐅᑎᓪᓗᒍ ᓯᓈᓄᑦ ᐅᑯᓂᖕᒐ 
ᐊᑉᐱᖅᑯᑎᖃᕐᓗᑎᑦ:
•	 ᖃᓄᑭᐊᖅ ᑕᐃᒪ ᐃᓅᓱᒃᑐᐊᕐᔪᒃ ᐃᒃᐱᒋᕙ 

ᑕᒡᕙᓂ ᐊᔾᔨᒥ?
•	 ᖃᓄᑭᐊᖅ ᑕᐃᒪ ᐃᓱᒪᓚᐅᖅᐸ 

ᐃᓅᓱᒃᑐᐊᕐᔪᒃ
•	 ᖃᓄᐃᓕᐅᖅᐸᓪᓕ ᓄᓇᓕᖕᒥᐅᑦ 

ᐃᓅᓱᒃᑐᐊᕐᔪᖕᒧᑦ?
•	 ᐃᓅᓱᒃᑐᐊᕐᔪᒃ ᐱᓵᕿᕝᕕᐅᓚᐅᕐᒪᑦ 

ᐅᓂᑉᑳᖅᑐᐊᕐᒥ, ᑭᓇᒧᑦ ᖃᓄᕐᓗ 
ᐱᓵᕿᕕᐅᓚᐅᖅᐸᑦ?

•	 ᐃᓅᓱᒃᑐᐊᕐᔫᓐᓂᕈᕕᑦ ᖃᓄᐃᓕᐅᕋᔭᖅᐱᑦ?
•	 ᐱᔮᕆᔭᐅᑦᑕᖅᑎᓪᓗᒍ ᖃᓄᖅ 

ᐱᒡᒍᑎᒃᑲᓐᓂᖅᐸ?

ᐃᓱᒪᓂᖅ

1. ᐅᓂᑉᑳᒧᑦ ᐃᓚᓕᐅᑎᖃᑕᐅᓂᖅ  

••  ᓱᓇᐅᕙ ᐱᓵᕿᓂᖅ? ᐅᖃᓪᓗᕆᓴᖃᑎᒋᓗᒋᑦ 
ᐃᓕᓐᓂᐊᖅᑐᑦ ᐱᓵᕿᑦᑕᕐᓂᐅᑉ ᒥᒃᓵᓄᑦ 
ᐱᐅᓇᔭᖅᑐᖅ ᐅᖃᖅᑕᖕᒋᑦ ᑎᑎᕋᖅᑕᖅᐸᑕ 
ᐊᓕᓚᔪᔾᔪᐊᕐᒧᑦ. ᐃᓕᓐᓂᐊᖅᑐᑦ ᐊᐱᕆᓗᒋᑦ 
ᐅᑯᓂᖕᒐ ᐊᐱᖅᑯᑎᓂᒃ::

ᑐᕌᖅᑕᖕᒐ
ᑕᒡᕙᓂ ᐃᓕᓐᓂᐊᕐᓂᖕᒥ, ᐃᓕᓐᓂᐊᖅᑐᑦ 
ᐱᓕᕆᐊᖃᕐᓂᐊᖅᑐᑦ ᐊᔪᕈᓐᓇᐃᓂᓗᒡᓗᑎᒃ ᐅᑯᓂᖕᒐ:
•• ᐅᖃᓪᓗᕆᒃᓴᐅᑎᒋᓗᒍ ᖃᓄᐃᑑᕙᖕᒪᖔᑖ 

ᐱᓵᕿᔪᑦ ᐊᒻᒪ ᖃᓄᖅ ᐃᓕᖅᑯᓯᖃᖅᐸᖕᒪᖕᒑᑖ
•• ᐅᓂᑉᑳᕐᒧᑦ ᐃᓚᓕᐅᑎᓗᒍ ᖃᓄᖅ 

ᐱᓵᕿᓚᐅᕐᒪᖓᑦ
•• ᐱᐊᓂᒡᓗᒍ ᐃᒧᓗᕿᑖᒃᓯᒪᔪᖅ ᐊᓕᓚᔪᖅ 

ᐱᓵᕿᓂᕐᒧᑦ ᐱᓕᕆᐊᒃᓴᖅ
•• ᐱᓵᕿᖕᒋᓂᕐᒧᑦ ᓂᕕᙵᒐᒃᓴᓂᒃ ᓴᓇᓗᑎᒃ
•• ᑭᐅᑦᑕᕐᓗᒋᑦ ᕿᒥᕐᕈᑲᓐᓂᕐᓃᑦ ᐊᐱᖅᑯᑎᑦ

ᑕᑭᓂᖕᒐ
1.5 ᐃᑲᕐᕋᑦ

ᐅᖃᓕᒫᒐᒃᓴᑦ
•• ᐅᖃᓕᒫᒐᒃᓴᖅ 1: ᐱᓵᕿᓂᕐᒧᑦ ᕿᒥᕐᕈᒃᑲᓐᓂᕐᓃᑦ 

ᐊᐱᖅᑯᑏᑦ

ᐊᑐᒐᒃᓴᑦ
•• ᐊᓕᓚᔪᔾᔪᐊᖅ
•• ᓂᕕᙵᒐᒃᓴᓂᒃ ᓴᓇᔪᓂ ᐊᓕᓚᔪᑦ
•• ᑎᑎᕋᐅᑎᕐᔪᐃᑦ/ᒥᖑᐊᑦ
•• 8 ½  11 ᑎᑎᕋᕕᒃᓴᑦ (1–ᒥᒃ ᐱᓗᒃᑖᓗᑎᒃ) 

ᐊᑐᕐᓂᑰᔫᓪᓗᐊᖅᑐᖅ ᓄᑖᖕᒍᓪᓗᓂᓘᓐᓃᑦ

ᐃᓕᓐᓂᐊᒐᒃᓴᖅ 3: ᖃᐅᔨᓂᓗᒃᑲᓐᓂᕐᓗᒍ 
ᐃᓕᓐᓂᐊᒐᒃᓴᖅ - ᐱᓵᕿᓂᖅ



ᐃᓕᓐᓂᐊᒐᒃᓴᖅ 3: ᖃᐅᔨᓴᕐᓗᒍ
ᐃᓕᓐᓂᐊᖅᑕᐅᓂᐊᖅᑐᖅ – ᐱᓵᕿᓂᖅ ᓵᓚᖃᕐᓂᖅ 19ᐃᓕᐊᕐᔪᒡᓗ ᓇᓄᕐᓗ

ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᓐᓂᐊᒐᒃᓴᖅ 3: ᖃᐅᔨᓴᕐᓗᒍ ᐃᓕᓐᓂᐊᖅᑕᐅᓂᐊᖅᑐᖅ – ᐱᓵᕿᓂᖅ ᓵᓚᖃᕐᓂᖅ

•	 ᖃᓄᐃᑦᑑᕙ ᐱᓵᕿᓂᖅ?
•	 ᖃᓄᖅ ᓂᐱᖃᖅᐸ?
•	 ᖃᓄᖅ ᐃᒃᐱᖕᓇᖅᐸ?
•	 ᐱᓵᕿᔪᖃᔪᕙ ᐃᓕᓐᓂᐊᕐᕕᑉᑎᓐᓃ?
•	 ᖃᓄᐃᓕᐅᖅᑑᓪᓗᐊᖅᐱᑕ ᓄᖅᑲᐹᓪᓕᖁᓗᒍ?

ᐃᓚᓕᐅᑎᓗᒍ

1. 	ᐃᒧᓗᕿᑖᒃᓯᒪᔪᖅ ᐊᓕᓚᔪᖅ ᐱᓵᕿᓂᒧᑦ 
ᐱᓕᕆᐊᒃᓴᖅ 

•• ᑖᒻᓇ ᐱᓕᕆᐊᒃᓴᖅ ᓇᓗᓇᐃᔭᐃᓂᐊᕐᒪᑦ 
ᖃᓄᐃᑉᐸᖕᒪᖔᑖ ᐱᔮᕆᔭᐅᕙᒃᑐᑦ. 
•	 •	 ᑐᓂᓗᒋᑦ ᐃᓕᓐᓂᐊᖅᑐᓗᒃᑖᑦ 

ᑎᑎᕋᕕᒃᓴᒥᒃ ( ᐊᑐᕐᓂᑯᓂᒡᓘᓐᓃᑦ 
ᓄᑖᒥᒡᓘᓐᓃᑦ)

•	 ᐃᒧᓗᕿᑖᕐᓗᒍ ᑐᑎᑦᑕᕋᓗᒡᓗᒍ 
ᓱᐃᓇᕈᖅᑎᕐᓗᒍ ᐊᓕᒃᑕᐃᓕᒐᓗᐊᕐᓗᒍ.

•	 ᐃᓯᕕᓕᕐᓗᒍ ᐱᑦᑎᐊᔪᓴᕐᓗᒍ ᑕᑯᓗᒍ ᖃᓄᖅ 
ᐃᐱᖃᕋᓗᑎᒋᓕᕐᒪᖕᒑᑦ.

•	 ᐃᓕᓐᓂᐊᖅᑐᑦ ᐄᑯᓘᓚᑎᓕᕐᓗᒋᑦ 
ᐊᓕᓚᔪᕐᒧᑦ.

•	 ᐅᖃᐅᑎᓗᒋᑦ ᐃᓕᓐᓂᐊᖅᑐᑦ 
ᐃᓕᑦᑎᐊᓂᓗᓕᕋᓗᐊᕐᒪᔾᔪᒃ 
ᐃᓯᕕᑦᑎᐊᕐᓂᓗᒃᖢᒍ ᐃᒧᓪᓗᖃᖅᑐᐃᓐᓇᕐᒪᑦ 
ᐃᓕᑦᑎᐊᕐᓂᖅ ᐊᔪᓕᖅᖢᓂ.

•	 ᑕᐃᒪ ᑎᐊᓐᓇᑐᑦ ᓄᑕᕋᖅ ᐱᔮᕆᔭᐅᔪᖅ 
ᐱᑦᑕᕐᒪᑦ 

•	 ᐊᔪᕐᓇᕐᒪᑦ ᐅᑎᖅᑎᑦᑎᓂᖕᒥᒃ 
ᑕᐅᑐᑦᑎᐊᖏᓐᓂᑯᕋᓗᑉᑎᓐᓂᒃ, 
ᐅᖃᑦᑎᐊᖕᒋᓐᓂᑯᓂᒃ ᐱᔮᕆᓐᓂᑯᓂᒃ 
ᐃᓕᖅᑯᓯᕐᓂᒃ. ᐊᐱᕆᓗᒋᑦ ᓄᑕᖅᑲᑦ 
ᖃᓄᐃᓕᐅᑲᓐᓂᖅᑑᓪᓗᐊᕐᒪᖕᒑᑖ 
ᐋᖅᑭᑦᑎᐊᕐᓂᓗᒡᓗᒍ ᐊᓕᓚᔪᖅ. 
ᒪᓂᒃᓴᕐᓂᓗᒃᑑᓪᓗᐊᖅᑕᕗᑦ ᓴᓇᙳᐊᕐᓗᒍ 
ᐅᕝᕙᓘᓐᓃᑦ ᐊᑯᓐᓂᖓᓄᑦ ᐅᖁᒪᐃᑦᑐᑦ 
ᐃᓕᓗᒍ ᒪᓂᒃᓯᑎᓐᓂᓗᒡᓗᒍ. ᐅᖃᐅᑎᓗᒋᑦ 
ᐊᓐᓂᕐᓂᐊᓪᓚᒥᐊᖅᑑᓪᓗᐊᕋᑉᑕ 
ᑭᓯᐊᓂ ᐊᓐᓂᖅᓯᒪᓕᕌᖕᒐᑉᑕ 

ᖁᕕᐊᓱᓕᕐᓂᖅ ᐊᔪᕐᓇᓂᖅᓴᐅᕙᖕᒪᑦ. 
ᐄᑯᓘᓛᕐᓂᖅ, ᐱᑎᐊᔪᓴᓂᕐᓗ ᐊᓯᖕᒋᓪᓗ 
ᖃᓄᐃᓕᐅᑦᑎᐊᕐᓃᑦ ᐃᑲᔪᕐᓂᓕᐅᒐᓗᐃᑦ 
ᐱᑎᐊᑕᐅᖏᓚᐅᖅᑐᒧᑦ ᑭᓯᐊᓂ ᐅᑎᕐᓂᖅ 
ᐱᑦᑎᐊᖕᒋᓐᓂᐅᓚᐅᖅᑐᖅ ᐊᔪᕐᒪᑦ. 

	 ᖃᐅᔨᒪᔭᒃᓴᖅ: ᑖᒻᓇ ᐊᒃᓱᕈᕐᓇᖅᑑᒻᒪᑦ 
ᐱᐅᓇᔭᖅᑐᖅ ᐃᑳᑉᓯᓐᓂ ᐅᖃᖃᑎᖃᖅᑎᐅᔪᒥᒃ 
ᖃᐃᓯᒪᔪᖃᖅᑑᓪᓗᐊᖅᑐᖅ 
ᐊᐱᖅᑯᑎᒃᓴᖃᕐᓂᖅᐸᑕ ᐃᓕᓐᓂᐊᖅᑐᑦ.

•	 ᕿᒥᕐᕈᑲᓐᓂᕐᓂᖅ: ᐃᓕᓐᓂᐊᖅᑐᑦ 
ᑕᐅᑐᒃᑎᓪᓗᒋᑦ ᓂᕿᑉᑎᓯᒪᔪᒥᒃ ᐊᓕᓚᔪᖕᒥᒃ 
ᐃᓱᒪᖁᓗᒋᑦ ᐅᖃᓕᒫᖅᑕᑉᑎᓐᓂ ᖃᓄᖅ 
ᐊᔾᔨᒌᖕᒪᖔᓃᒃ. ᖃᓄᖅ ᐃᓅᓱᒃᑐᐊᕐᔪᒃ 
ᑖᒻᓇᑐᑦ ᓂᕿᑉᑎᓯᒪᔪᑐᑦ ᐊᓕᓚᔪᖅᑐᑦ 
ᐃᒻᒪᖕᒑᑦ. ᐅᖃᓪᓗᕆᒃᓴᐅᑎᖃᕐᓗᑎᒃ 
ᖃᓄᐃᓕᐅᕈᓐᓇᕐᒪᖔᕐᒦᒃ ᐊᓐᓂᕐᓂᒃᑳᖕᒐᒥᒃ 
ᐅᕝᕙᓘᓐᓃᑦ ᐊᓐᓂᖅᑕᐅᓯᒪᔪᒥᒃ 
ᖃᐅᔨᒪᔭᖃᕈᒥᒃ. ᐅᖃᓪᓗᕆᒃᓴᖅᑑᓪᓗᐊᖅᑐᑦ 
ᑕᒪᒃᑭᕐᓗᑎᒃ ᐅᕝᕙᓘᓐᓃᑦ ᒪᓪᕉᓗᑎᒃ.

•• ᐅᖃᐅᑎᓗᒋᑦ ᐃᓕᓐᓂᐊᖅᑐᑦ ᐊᓐᓂᕐᓂᖕᓂᓗᒃᑖᑦ 
ᐱᔮᕆᓂᐅᖕᒋᒻᒪᑕ. ᐱᔮᕆᓱᕐᒪᑕᓕ ᐃᓅᖃᑎᒥᓐᓂᒃ 
ᐱᑦᑎᐊᖏᓐᓃᑦ ᑲᔪᓯᔪᑦ ᐊᒻᒪ ᐱᓂᓗᒃᑕᑐᑦ.

2. ᐱᔮᕆᑦᑕᐃᓕᓂᕐᒧᑦ ᓂᕕᖕᒐᒐᒃᓴᑦ 

•• ᐊᒥᓲᓗᐊᖕᒋᓪᓗᑎᒃ ᐃᓕᓐᓂᐊᖅᑐᑦ 
ᐅᖃᓗᕆᒃᓴᖃᑎᒌᖕᓂᐊᑦ ᐅᑯᐊ ᐊᐱᖅᑯᑎᑦ 
ᒪᓕᒡᓗᒋᑦ. ᐃᖅᑲᐃᑎᓪᓗᒋᑦ ᐱᒻᒪᕆᐅᓂᕋᕐᓗᒍ 
ᐊᑎᕐᓂᒃ ᑕᐃᓯᑦᑕᕆᐊᖃᖕᒋᒻᒪᑕ.
	 -ᖃᓄᐃᓕᐅᖅᑐᓂᒃ ᐱᑦᑎᐊᖕᒋᓐᓂᐅᔪᓂᒃ 

ᑕᑯᓯᒪᕕᑦ ᐃᓕᓐᓂᐊᕐᕕᑉᑎᓐᓂ                     
ᐃᑦᑎᐊᕈᓐᓇᐃᕈᑎᒋᑕᒐᖅᓂᒃ?

- ᖃᓄᐃᓕᐅᖅᑐᓂᒃ ᐱᑦᑎᐊᕐᓂᐅᔪᓂᒃ 
ᓄᑕᖃᑦ ᐃᓕᓐᓂᐊᕐᕕᖕᒥ ᐱᔫᓪᓗᐊᖅᐸᑦ 
ᖁᕕᐊᓇᖅᑐᓂᒃ?

ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᓐᓂᐊᒐᒃᓴᖅ 3: ᖃᐅᔨᓴᕐᓗᒍ ᐃᓕᓐᓂᐊᖅᑕᐅᓂᐊᖅᑐᖅ – ᐱᓵᕿᓂᖅ ᓵᓚᖃᕐᓂᖅ

•	 ᐃᓚᒋᓚᐅᙱᑕᕐᒥᓐᓂᒃ ᐱᖃᑎᖃᕐᓗᑎᒃ 
ᐊᒥᖅᑲᕐᓂᐊᖅᑐᑦ ᐅᖃᐅᓯᖃᕐᓗᑎᒃ 
ᐱᑦᑎᐊᕐᓂᕐᒥᒃ ᐊᒻᒪ ᐱᐅᖏᑦᑐᒥᒃ ᐃᓕᖅᑯᓯᕐᓂᒃ 
ᐅᖃᐅᓯᐅᓚᐅᖅᑐᓂᒃ. ᐅᖃᓗᕆᒃᓴᖃᑎᒌᓗᑎᒃ 
ᖃᓄᐃᓇᕐᒪᖕᒑᑦ ᐱᑦᑎᐊᖅᑕᐅᖕᒋᑦᑐᓂ 
ᐅᕝᕙᓐᓘᓃᑦ ᐱᑦᑎᐊᖏᒃᑯᕕᑦ. ᖃᓄᐃᓐᓇᖅᐸᓕ 
ᐱᑦᑎᐊᖅᑕᐅᔪᓂ ᐅᐱᒋᔭᐅᑉᓗᓂᓐᓗ?

•	 ᐃᓕᓐᓂᐊᖅᑐᑦ ᐅᖃᐅᑎᓗᒋᑦ ᐃᓄᖕᓄᑦ 
ᐱᑎᐊᕐᓂᖅ ᐃᑲᔪᕐᓂᕐᓗ ᐊᒃᑐᐃᓂᐊᖕᒪᑦ 
ᐱᔮᕆᕙᒃᑐᓂᒃ ᐃᓕᓐᓂᐊᕐᕕᖕᒥ. 
ᖃᓄᐃᓇᔭᖅᐸᑭᐊᖅ ᐃᓕᓐᓂᐊᕐᕕᒃᐳᑦ ᑭᑐᓗᒃᑖᑦ 
ᐱᑦᑎᐊᖅᑐᕋᐅᑉᐸᑕ ᐅᖃᕕᒋᑐᕋᐅᑎᐊᑦᑕᕐᓗᑎᒡᓗ?

•	 ᑕᒪᓐᓇ ᐃᑲᔪᖅᑐᕐᓗᒍ ᐱᑦᑎᐊᖅᑐᕋᐅᑎᓂᖅ 
ᓴᓇᓂᐊᖅᑐᑦ ᓂᕕᙵᒐᒃᓴᓂᒃ ᐃᓕᓐᓂᐊᕐᕕᖕᓂ 
ᓄᓇᓕᖕᒥᓗ.

•	 ᐃᓕᓐᓂᐊᖅᑐᑦ ᐃᓱᒪᒋᔭᕐᒥᓐᓂᒃ 
ᑎᑎᕋᖅᐸᓪᓕᐊᓗᑎᒃ ᐅᖃᐅᓯᓕᐊᕆᓪᓗᒋᓪᓗ 
ᑖᒃᑯᐊ ᐃᓱᒪᒋᔭᑎᒃ. ᑎᑎᕋᕐᓗᒋᑦ ᐃᓱᒪᒋᔭᖕᒋᑦ 
ᐊᓕᓚᔪᔾᔪᐊᕐᒥ.

•	 ᑐᓂᐅᖅᑲᕐᓗᒋᑦ ᐃᓕᓐᓂᐊᖅᑐᑦ 
ᐊᑐᕆᐊᖃᖅᑕᖕᒋᓐᓂᒃ ᓂᕕᙵᒐᒃᓴᓂᒃ 
ᐃᓕᓐᓂᐊᕐᕕᖕᓄᑦ ᓄᓇᓕᐅᑉᓗ 
ᓂᐅᕕᕐᕕᕋᓗᒋᓐᓄᑦ.

•• ᐃᒻᒪᖄ ᐅᑯᐊ ᐱᓵᕿᖕᒋᓂᕐᒧᑦ 
ᐅᖃᐅᓯᐅᔫᓪᓗᐊᖅᑐᑦ
•	 ”ᐃᓱᒪᒃᑲᓂᕐᓗᑎᑦ ᒪᓪᕈᐃᕐᓗᑎᑦ, 

ᐱᖖᒍᐊᕐᓂᐊᖅᐳᑎᑦ ᐱᑦᑎᐊᕐᓗᑎᑦ”
•	 “ᑭᓇᒥᐊᒧᑦ ᖃᐅᒪᓃᑦ ᑖᓪᓕᑕᐅᑦᑕᐃᓕᓕ”
•	 “ᐋᖕᒐᖕᒋᓪᓗᑎᑦ ᐱᔮᕆᙱᒥᐊᕆᑦ”
•	 “ᐱᔮᕿᕝᕕᐅᖕᒋᑦᑐᖅ ᑕᒪᓐᓇ”
•	 “ᐱᔮᕿᓂᖅ ᒪᒪᐃᓛᖅ”
•	 “ᐱᔮᕿᓂᖅ ᓯᖁᒥᑦᑎᓱᖅᑐᖅ ᐆᒻᒪᑎᓂᒃ”
•	 “ᐱᖃᓐᓈᕆᔭᐅᒋᑦ ᐱᔮᕿᔨᐅᖕᒋᓪᓗᑎᑦ”
•	 “ᓈᒻᒪᒃᑐᖅ ᐃᕝᕕᐅᒥᐊᕈᕕᑦ”
•	 “ᐱᔮᕆᕙᒃᑐᑦ ᓇᒡᓕᒋᔭᐅᒋᐊᓖᑦᑕᐅᖅ”
•	 “ᐱᔮᕆᓂᖅ ᑕᒡᕙᓂ ᓄᖅᑲᕆᐊᓕᒃ”

•	 “ᑕᒡᕙᓂ ᐱᔮᕆᓱᐃᑦᑐᑦ”
•	 “ᒪᑭᓪᓗᑎᑦ ᓂᐱᖃᕆᐊᕆᑦ 

ᐱᔮᕆᑦᑕᕆᐊᖃᖕᒋᒻᒪᑕ”
•	 “ᐃᒻᖏᑎᔪᐊᖑᓕᕆᑦ ᐱᑦᑎᐊᕐᓂᕐᒧᑦ”
•	 “ᓂᑉᓕᓚᐅᖅᑳᖅᑎᓐᓇᑎᑦ ᐃᓱᒪᓂᐊᖅᐳᑎᑦ  

ᐃ-ᐃᑲᔪᖕᓂᖃᖅᐹ?  
ᓱ-ᓱᓕᕚ?  
ᒪ-ᒪᐃᑦᑕᐅᕚ?  
ᒋᑦ-ᖁᖕᒐᒋᑦ?”



ᐃᓕᓐᓂᐊᒐᒃᓴᖅ 3: ᖃᐅᔨᓴᕐᓗᒍ
ᐃᓕᓐᓂᐊᖅᑕᐅᓂᐊᖅᑐᖅ – ᐱᓵᕿᓂᖅ ᓵᓚᖃᕐᓂᖅ 21ᐃᓕᐊᕐᔪᒡᓗ ᓇᓄᕐᓗ

ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 1

1.	 ᖃᓄᖅ ᐃᓄᐃᑦ ᐱᑐᕋᐅᑦᑕᕆᐊᖃᖅᐸᑦ?

2.	 ᖃᓄᐃᓕᐅᕆᐊᖃᖅᐱᑦ ᐱᔮᕆᔭᐅᑦᑕᕈᕕᑦ? ᖃᓄᐃᓕᐅᕆᐊᖃᖕᒋᑉᐱᑦ ᐱᔮᕆᔭᐅᑦᑕᕐᓂᕈᕕᑦ?

3.	 ᖃᓄᖅ ᐃᓅᓱᒃᑐᐊᕐᔪᒃ ᐊᔾᔭᐅᓂᖅᓴᒥᒃ ᐱᔭᕆᐊᖃᓚᐅᖅᐸ ᖁᕕᐊᓇᖕᒋᑦᑐᖃᓕᕐᒪᑦ ᓇᓄᕐᒧᑦ?

4.	 ᖃᓄᐃᓕᐅᒃᑲᓐᓂᖅᑑᓪᓗᐊᖅᐱᑕ ᐃᓕᓐᓂᐊᕐᕕᑉᑎᓐᓂ ᖁᕕᐊᓇᖅᓯᒃᑲᓐᓂᕐᓂᐊᕐᒪᑦ ᐱᐅᓯᒃᑲᓐᓂᕐᓗᓂ?

5.	 ᐱᔮᕆᑦᑕᕐᓂᖅ ᓈᒻᒪᒃᐹ?

6.	 ᖃᓄᖅ ᐃᒃᐱᒋᓐᓇᖅᐸ ᐃᑲᔪᖅᑐᓂ ᐃᓅᖃᑎᒥᒃ?

ᐱᔮᕆᓂᕐᒧᑦ ᕿᒥᕐᕈᒃᑲᓐᓂᕐᓂᕐᒧᑦ 
ᐊᐱᖅᑯᑎᑦ



22 ᐃᓕᓐᓂᐊᒐᒃᓴᖅ 4: ᖃᓄᐃᑦᑐᑦ 
ᐅᓂᑉᑳᑐᐊᑦ ᐅᓂᑉᑳᖅᑐᐊᑐᖃᙳᔪᕙᑦ

ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᓐᓂᐊᒐᒃᓴᖅ 4: ᖃᓄᐃᑦᑐᑦ ᐅᓂᑉᑳᑐᐊᑦ ᐅᓂᑉᑳᖅᑐᐊᑐᖃᙳᔪᕙᑦ

ᐃᓕᓐᓂᐊᒐᒃᓴᖅ 4: ᐅᓂᑉᑳᖅ 
ᖃᓄᐃᑦᑐᖅ ᐅᓂᑉᑳᖅᑐᐊᑐᖃᙳᔪᕙ?
ᑐᕌᒐᖅ
ᑕᒡᕙᓂ ᐃᓕᓐᓂᐊᕐᓂᖕᒥ, ᐃᓕᓐᓂᐊᖅᑐᑦ 
ᐱᓕᕆᐊᖃᕐᓂᐊᖅᑐᑦ ᐅᑯᓂᖓ ᑐᕌᖅᑕᖃᕐᓗᑎᒃ:
•• ᓇᓗᓇᐃᔭᐃᓗᑎᒃ ᐃᓕᖅᑯᓰᓐᓂᒃ ᖃᓄᐃᓐᓃᓐᓂᒃ 

ᐅᓂᑉᑳᑉ ᐅᓂᑉᑳᖅᑐᐊᖕᒍᓂᖓᓂᒃ
•• ᖃᐅᔨᒪᔾᔪᑎᑦ ᐃᓕᐊᕐᔪᒡᓗ ᓇᓄᕐᓗ 

ᐅᓂᑉᑳᖅᑐᐊᑐᖃᐅᖕᒪᑦ
•• ᑎᑎᕋᖅᐸᓪᓕᐊᓗᑎᒃ ᓇᓗᓇᐃᒃᑯᑕᕐᓂᒃ 

ᐃᓕᐊᕐᔪᒡᓗ ᓇᓄᕐᓗ ᐅᓂᑉᑳᖅᑐᐊᑐᖃᐅᓂᖕᒐᓂᒃ
•• ᐱᙳᐊᕐᓗᒍ ᑕᐅᑐᒐᒃᓴᐅᓗᓂ ᐃᓕᐊᕐᔪᒡᓗ 

ᓇᓄᕐᓗ ᐊᑐᕐᓗᒍ ᐅᖃᓕᒫᖅᑎᐅᑉ 
ᑕᕐᕆᔭᐅᓯᐅᕐᓂᐊ 

ᐅᖃᓕᒫᕐᓂᖅ 
ᐃᓕᐊᕐᔪᒡᓗ ᓇᓄᕐᓗ ᑎᑎᕋᖅᑕᐅᔪᖅ ᓴᑭᐊᓯ 
ᖃᐅᓐᓇᕐᒧᑦ

ᑕᑭᓂᖕᒐ
2 ᐃᑲᕐᕋᑦ

ᐅᖃᓕᒫᒐᒃᓴᑦ
•• ᐅᖃᓕᒫᒐᒃᓴᖅ 1 - ᖃᓄᖅ ᐅᓂᑉᑳᖅ 

ᐅᓂᑉᑳᖅᑐᐊᑐᖃᙳᔪᕙ?
•• ᐅᖃᓕᒫᒐᒃᓴᖅ 2 – ᐃᓕᐊᕐᔪᒡᓗ ᓇᓄᕐᓗ - 

ᐅᖃᓕᒫᖅᑎᐅᑉ ᑕᕐᕆᔭᐅᓯᐅᕐᕕᐊ

ᐊᑐᒐᒃᓴᑦ
•• ᐊᓕᓚᔪᔾᔪᐊᖅ ᑎᑎᕋᕐᕕᒃᓴᖅ

ᐃᓕᑦᑎᕕᒃᓴᐃᑦ ᐱᓕᕆᐊᒃᓴᑦ

ᖃᐅᔨᒪᓂᖅ ᑐᑭᓯᐊᓂᕐᓗ 

1.	 ᓱᓇᐅᕙ ᐅᓂᑉᑳᖅᑐᐊᑐᖃᖅ?
 

•	 ᑲᑎᓪᓗᒋᑦ ᐃᓕᓐᓂᐊᖅᑐᓗᒃᑖᑦ 
ᐅᖃᓪᓗᕆᒃᓴᖃᑎᒌᖕᓂᐊᕐᒪᑕ

•	 ᑕᑯᑎᓪᓗᒋᑦ ᐅᖃᓕᒫᕐᒥᒃ ᐃᓕᐊᕐᔪᒡᓗ 
ᓇᓄᕐᓗ ᐊᐱᕆᓗᒋᑦ ᐱᓪᓗᐊᕕᖕᓂᑰᒻᒪᖔᑦ?

•	 ᐊᐱᕆᓗᒋᑦ ᐃᓕᓐᓂᐊᖅᑐᑦ ᐅᑯᓂᖕᒐ 
ᐊᐱᖅᑯᑎᓂᒃ ᑎᑎᕋᕐᓗᒋᓪᓗ 
ᓴᓂᕋᕐᒧᑦ ᑎᑎᕋᕐᕕᖕᒧᑦ ᐅᕝᕙᓘᓐᓃᑦ 
ᑎᑎᕋᕐᕕᒃᓴᕐᔪᐊᕐᒧᑦ.
o	 ᓱᓇᖕᒐ ᐅᓂᑉᑳᑉ ᐱᓪᓗᐊᕕᒃᑑᔭᖅᐸ?
o	 ᐅᓂᑉᑳᖅ ᑖᒻᓇ ᑐᓴᖅᓯᒪᕕᐅᒃ? ᐃᒻᒪᖄ 

ᐊᔾᔭᐅᒐᔮᒃᖢᒍ?
o	 ᓱᓇᒥᒃ ᐃᓕᑦᑎᕕᑕ ᑕᒡᕙᖕᒐᑦ 

ᐅᖃᓕᒫᒐᕐᒥᑦ? (ᓴᐱᓕᖅᑕᐃᓕᓂᖅ, 
ᐱᓵᕿᔪᐃᑦᑑᓂᕐᒥᒃ, ᐱᑦᑎᐊᔪᓂᕐᒥᒃ)

o	 ᑖᒻᓇ ᐃᓕᐊᕐᔪᒃ ᓱᓇᒥᒃ 
ᐱᒻᒪᕆᐅᔾᔪᑎᖃᓚᐅᖅᐸ? (ᑭ: ᓇᐅᒃ 
ᐃᓅᓱᒃᑐᐊᕐᔪᒥᐊᓚᐅᓐᓈᖅ)

o	 ᑭᐊ ᐅᓂᑉᑳᓚᐅᖅᐸᐅᒃ ᓴᑭᐊᓯᒧᑦ 
(ᐊᓈᓇᑦᓯᐊᖕᒐ, ᖃᐅᔨᔫᓪᓗᐊᒃᑲᑦ 
ᓇᓂᔫᓪᓗᐊᒃᑲᑦ “ᑎᑎᕋᖅᓯᒪᔪᖅ 
ᑎᑎᕋᓚᐅᖅᑐᒥᒃ ᐅᖃᓕᒫᕐᒥ)

•	 ᐅᖃᐅᑎᓗᒋᑦ ᐃᓕᓐᓂᐊᖅᑐᑦ ᐅᖃᓕᒫᒐᖅ 
ᐃᓕᖅᑯᓯᖃᕐᒪᑦ ᐅᓂᑉᑳᖅᑐᐊᑐᖃᖅᑐᑦ.

•	 ᐅᖃᐅᑎᓗᒋᑦ ᐃᓕᓐᓂᐊᖅᑐᑦ 
ᐃᓕᖅᑯᓯᖕᒋᓐᓂᒃ ᐅᓂᑉᑳᖅᑐᐊᑐᖃᐃᑦ.  
ᓇᓗᓇᐃᒃᑯᑕᖅ : ᐃᑲᔪᕐᓂᖃᕋᔭᖅᑐᑦ 
ᓇᐃᓈᕐᓗᒋᑦ ᑎᑎᕋᕈᖕᓂ ᑎᑎᕋᕐᕕᖕᒧᑦ 
ᓴᓂᕋᒥ ᐅᕝᕙᓘᓐᓃᑦ ᑎᑎᕋᕐᕕᒃᓴᕐᔪᐊᕐᒥ

 	 ᐅᓂᑉᑳᖅᑐᐊᑐᖃᖅ ᐅᓂᑉᑳᖕᒍᒻᒪᑦ ᐅᖃᐅᓯᒃᑯᑦ 
ᐃᓕᖅᑯᓯᖅ. ᐅᓂᑉᑳᖅᑐᐊᑐᖃᐃᑦ ᐅᑯᓂᖕᒐ 
ᐃᓗᓕᖄᕐᔪᖕᒪᑦ ᑕᒪᐃᓂᒃ ᐃᓕᖅᑯᓯᐅᔪᓂᒃ 
ᑎᑎᕋᖅᓯᒪᔪᓂᒃ ᐊᑖᓂ. ᐅᓂᑉᑳᖅᑐᐊᑐᖃᐃᑦ: 



ᐃᓕᓐᓂᐊᒐᒃᓴᖅ 4: ᖃᓄᐃᑦᑐᑦ 
ᐅᓂᑉᑳᑐᐊᑦ ᐅᓂᑉᑳᖅᑐᐊᑐᖃᙳᔪᕙᑦ 23ᐃᓕᐊᕐᔪᒡᓗ ᓇᓄᕐᓗ

ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᓐᓂᐊᒐᒃᓴᖅ 4: ᖃᓄᐃᑦᑐᑦ ᐅᓂᑉᑳᑐᐊᑦ ᐅᓂᑉᑳᖅᑐᐊᑐᖃᙳᔪᕙᑦ

•	  ᐅᖃᓕᒫᕐᓗᑎᒃ ᐅᖃᖅᑕᐅᔪᒃᓴᓂᒃ 
ᑲᑎᓗᒃᑖᕐᓗᑎᒃ ᐃᓕᓐᓂᐊᖅᑐᓗᒃᑖᑦ.

•	 ᑕᒃᑰᒃ: ᐃᑲᔪᕐᓗᒋᑦ ᐃᓕᓐᓂᐊᖅᑐᑦ 
ᐅᖃᓪᓗᐊᕕᒃᑑᔭᕆᐊᕐᓗᑎᒃ ᐅᖃᓕᒫᖁᓗᒋᑦ. 
ᐊᔪᕿᖅᑐᕐᓗᒋᑦ ᐅᖃᓕᒫᕐᓗᑎᑦ 
ᐃᓕᓐᓂᐊᖅᑐᓄᑦ ᐅᖃᓕᒫᒐᒃᓴᕐᒥᒃ 
ᐱᐊᓚᐃᓴᕐᓗᑎᑦ, ᐅᖄᓚᓴᕐᓗᑎᑦ, 
ᓂᐱᑭᓪᓗᑎᑦ, ᓂᐱᖅᑯᖅᑐᓗᑎᑦ, 
ᓂᙵᐅᒪᓗᑎᑦ ᐱᓪᓗᐊᕕᒃᐸᓗᒋᐊᕐᓗᑎᑦ. 
ᐊᐱᕆᓗᒋᑦ ᐅᖃᓕᒫᕌᖕᒐᑉᑕ ᑐᑭᓪᓗᐊᕕᐊᓂᒃ 
ᐱᑦᑕᖕᒋᓐᓇᑉᑕ. ᐃᒻᒋᙳᐊᕐᕋᓗᖕᓃᑦ 
ᐅᖄᓂ’ᓈᕌᖓᑕ ᐅᖃᖃᑕᐅᒋᐊᖅᑕᕐᓂᖅ 
ᐃᑲᔪᕐᓂᖃᑦᑎᐊᖅᑑᓪᓗᐊᒪᑦ ᐃᓕᓐᓂᐊᖅᑐᓄᑦ. 
ᑲᙳᓱᒍᓐᓇᐃᖅᐹᓪᓕᕈᑕᐅᔫᓪᓗᐊᕐᒪᑦ 
ᐊᔪᕈᓐᓇᐃᖅᐹᓪᓕᕈᑕᐅᑉᓗᓂᓗ 
ᐅᖃᓗᐊᕕᒃᑑᔭᕐᓂᕐᒥᒃ ᐅᖃᓂᐊᖅᑕᕐᒥᓐᓂᒃ 
ᐱᒋᐊᓚᐅᖅᑳᖅᑎᓐᓇᒋᑦ ᐃᓄᑑᓗᑎᒃ. 
ᐃᒻᖏᖅᑐᑐᑦ ᐅᖃᓕᒫᕐᓂᖅ ᑐᑭᖃᕐᒪᑦ 
ᐃᓕᓐᓂᐊᖅᑐᓗᒃᑖᑦ ᐊᑕᐅᑦᑎᒃᑯᑦ 
ᐅᖃᓕᒫᕐᓂᐊᖅᑐᑦ ᓂᐱᖅᑯᑐᓗᑎᒃ 
ᐊᒻᒪ ᐅᖃᕐᓂᖅ ᐅᖃᑕᐅᔪᒥᒃ ᑐᑭᖃᕐᒪᑦ 
ᐅᖄᓂ’ᓈᕌᖕᒐᑦ ᐃᓕᓐᓂᐊᖅᑎᑦᑎᔨ 
ᐅᖃᓚᐅᒑᓂᒃ ᐊᔪᖃᖅᓯᓗᒍ.

•	  ᐃᓕᓐᓂᐊᖅᑐᑦ ᐅᖃᕐᓂᐊᖅᑕᐃᓂᒃ 
ᓇᓗᓇᐃᕐᕕᒋᓗᒋᑦ. ᑎᐊ’ᓇ 
ᐃᓕᐅᖅᑑᓪᓗᐊᖅᑐᑦ ᐊᒥᓲᖕᒋᓐᓈᕐᓗᑎᒃ 
ᐅᕝᕙᓘᓐᓃᑦ ᑕᒪᒃᑭᕐᓗᑎᒃ 
ᐃᓕᓐᓂᐊᖅᑐᓗᒃᑖᑦ. ᐊᒥᓲᖕᒋᓐᓈᕐᓗᑎᒃ 
ᐱᓐᓂᖅᐸᑕ ᐊᒥᓲᓂᖅᓴᐃᑦ 
ᐅᖃᓕᒫᒐᒃᓴᖃᕐᓂᖅᓴᐅᓂᐊᖅᑐᑦ. ᐅᑯᐊᖕᒍᔪᑦ:
o	 ᐅᓂᑉᑳᖅᑎ 1		
o	 ᐅᓂᑉᑳᖅᑎ 2
o	 ᐅᓂᑉᑳᖅᑎ 3
o	 ᐅᓂᑉᑳᖅᑎ 4
o	 ᓇᓄᕐᓄᑦ ᓯᕗᓕᖅᑎ
o	 ᐃᓕᐋᕐᔪᑯᓗᒃ
o	 ᓇᓄᐋᓗᒃ

•	 ᓇᓗᓇᐃᔭᕐᕕᒋᓗᒋᑦ ᐱᓕᕆᐊᖃᕐᓂᐊᖅᑐᑦ 
ᐅᖃᓕᒫᕐᓂᖕᒥᒃ ᑕᕆᔭᕐᓂᕐᒧᑦ. 
ᐃᒻᒪᖄ ᐃᓱᒪᒋᔭᐅᑎᐊᑲᓐᓂᕋᔭᖅᑐᖅ 
ᐱᔭᐅᔫᓪᓗᐊᕐᓗᓂ ᑕᑯᕋᓐᓈᖅᑎᑦᑎᓇᔭᕐᓗᑎᒃ 
ᐃᓕᓐᓂᐊᖃᑎᒥᓐᓄᑦ ᐃᓕᓐᓂᐊᕐᕕᖕᒥ. 

 

•	 ᕿᒪᒃᑕᐅᕙᓪᓕᐊᔪᖅ ᑭᖕᒍᕚᕆᔭᐅᔪᓄᑦ
•	 ᐃᓕᖅᑯᓯᕆᔭᖕᒐᓂᒃ ᖃᓄᐃᑦᑑᓂᖕᒐᓂᒃ 

ᓇᓃᒪᖕᒑᑖ ᐊᒻᒪ ᖃᖕᒐ ᐱᓐᓂᕐᒪᖕᒐᑦ 
ᐅᓂᑉᑳᖅ

•	 ᐃᓚᐅᖃᑕᐅᕙᖕᒥᔪᖅ ᐅᓂᑉᑳᖅᑐᐊᖏᓐᓂ 
ᐃᓚᒌᒃᑐᓄᑦ

•	 ᓯᓚᕐᔪᐊᕐᒥᐅᖑᑉᓗᓂ ᖃᖕᒐᓪᓗᐊᕕᒃ 
ᐱᓐᓂᑰᖕᒪᖕᒑᑦ ᓇᓗᓇᐃᖅᓯᒪᖕᒋᑦᑐᖅ.

•	 ᐅᓇᐅᒐᔪᒃᑐᖅ ᑖᒻᓇᑕᐃᓐᓇᖅ ᐃᓄᒥᐊᓐᓈᖅ
•	 ᐃᒻᒪᖄ ᐃᓄᒻᒪᕆᐅᖕᒍᐊᔪᐃᑦᑐᖅ
•	 ᐱᓪᓗᐊᕕᖕᓂᑰᖕᒋᑦᑐᑦ ᐅᓂᑉᑳᖅᑐᐊᑐᖃᐃᑦ
•	 ᑐᓂᐅᖃᕐᓗᒍ ᐅᖃᓕᒫᒐᒃᓴᖅ 1:  ᖃᓄᖅ 

ᐅᓂᑉᑳᖅᑐᐊᖅ ᐅᓂᑉᑳᖅᑐᐊᑐᖃᙳᔪᕙ. 
ᐃᓕᓐᓂᐊᖅᑐᑦ ᐱᐊᓂᒃᑎᓪᓗᒋᑦ ᐊᔾᔨᓂᒃ 
ᐋᖅᑭᓱᐃᔾᔪᒻᒥᒃ ᑭᓯᕐᒥᐅᕐᓗᑎᒡᓘᓐᓃᑦ 
ᐱᖃᑎᖃᕐᓗᑎᒡᓘᓐᓃᑦ. ᐃᒻᒪᖄ 
ᐅᓂᑉᑳᖅᑐᐊᕐᒧᑦ ᑕᑯᒋᐊᒃᑲᓐᓂᖅᑕᕐᓗᑎᒃ 
ᑭᐅᔾᔪᑎᓂᒃ ᑭᐅᓂᓗᓕᕈᒥᒃ.

•	 ᐊᐱᖅᑯᑎᖏᓐᓂᒃ ᑭᐅᑦᑕᕐᓗᑎᑦ 
ᐊᐱᖅᑯᑎᒃᓴᖃᕐᓂᖅᐸᑕ.

	
ᐅᖃᖃᑎᒌᒃᑕᖕᓂᖅ

1.	 ᐅᖃᓕᒫᖅᑎᐅᑉ ᑕᕆᔭᕐᕕᐊ 

	 ᐅᔾᔨᕆᔭᒃᓴᖅ: ᐅᖃᓕᒫᖅᑎᐅᑉ ᑕᕆᔭᕐᕕᐊ 
ᐊᑐᐊᒐᒃᓴᖅ ᐅᖃᓕᒫᔪᓴᓂᕐᒧᑦ. ᐃᓚᐅᑎᑦᑎᕙᖕᒪᑦ 
ᐃᓕᓐᓂᐊᖅᑐᓂᒃ ᐅᖃᓕᒫᖅᑎᑦᑎᑉᓗᓂ 
ᑕᐅᑐᒃᑕᐅᔪᒃᓴᒥᒃ ᐃᖅᑲᐅᒪᔭᕆᐊᖃᖕᒋᑕᒥᓐᓂᒃ 
ᐅᖃᓂᐊᖅᑕᒥᓐᓂᒃ. ᐱᓂᐊᖅᑕᖕᒋᓐᓂᒃ 
ᑐᓂᓯᔭᕌᖕᒐᕕᑦ ᐅᔾᔨᕆᒋᐊᖅᑕᕐᓗᒋᑦ 
ᐃᓕᓐᓂᐊᖅᑐᑦ ᐊᔪᕆᓗᐊᕐᓂᐊᖕᒋᒻᒪᖔᑏᒌᒃ. 
ᐊᔪᖏᑦᑑᔭᖅᑕᖕᒋᓐᓂᒃ ᐱᑎᑉᐸᒡᓗᒋᑦ, 
ᐊᔪᕈᓐᓇᐃᖅᓴᖅᑎᑦᑎᐊᖅᐸᒡᓗᒋᓪᓗ 
ᐊᔪᖅᓴᖅᑑᔭᖅᐸᑕ. ᐅᓇ ᐊᑐᖅᑑᓪᓗᐊᕋᔭᖅᑐᖅ 
ᐃᓕᓐᓂᐊᖅᑐᓗᒃᑖᑦ ᐅᖃᓕᒫᖃᑎᒌᒡᓗᑎᒃ.
•	 ᐊᒥᓱᙳᖅᑎᕐᓗᒍ ᐅᖃᓕᒫᒐᒃᓴᖅ 2 

ᐅᖃᓕᒫᖅᑎᐅᑉ ᑕᕐᕆᔭᐅᑖ ᐅᖃᒐᒃᓴᑦ 
ᐃᓕᓐᓂᐊᖅᑐᓗᒃᑖᓄᑦ.

24 ᐃᓕᓐᓂᐊᒐᒃᓴᖅ 4: ᖃᓄᐃᑦᑐᑦ 
ᐅᓂᑉᑳᑐᐊᑦ ᐅᓂᑉᑳᖅᑐᐊᑐᖃᙳᔪᕙᑦ

ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 1

ᖃᓄᐃᑦᑐᑦ ᐅᓂᑉᑳᑦ ᐅᓂᑉᑳᖅᑐᐊᑐᖃᙳᔪᕙᑦ?  
ᐃᓕᖅᑯᓯᖕᒋ ᐅᓂᑉᑳᖅᑐᐊᑐᖃᐃᑦ ᐃᓕᐊᕐᔪᒡᓗ ᓇᓄᕐᓗ
1. ᐅᓂᑉᑳᖅᑐᐊᑐᖃᐃᑦ 
ᐱᓪᓗᐊᕕᖕᓂᑰᖕᒋᑦᑐᑦ

ᖃᓄᖅ ᖃᐅᔨᒪᕕᑕ ᐅᓂᑉᑳᖅ ᐱᓪᓗᐊᕕᖕᓂᑰᖕᒋᒻᒪᑦ?

2. ᐅᓂᑉᑳᑐᐊᑐᖃᐃᑦ ᕿᒪᒃᑕᐅᕙᖕᒪᑕ 
ᑭᖑᕚᕆᔭᐅᔪᓄᑦ

ᑭᐊ ᐅᓂᑉᑳᓚᐅᖅᐸᐅᒃ ᓴᑭᐊᓯᒧᑦ

3. ᐅᓂᑉᑳᑐᐊᑐᖃᐃᑦ ᓯᓚᕐᔪᐊᕐᒥ 
ᐱᓐᓂᑰᕙᒃᑐᑦ ᐊᒻᒪ ᖃᖕᒐᓗᐊᕕᒃ 
ᐱᓐᓂᕐᒪᖔᑖ ᓇᓗᓇᐃᖅᓯᒪᔪᐃᑦᑐᑦ.

ᓱᓇᑦ ᐱᒻᒪᕆᐅᕙᑦ ᐃᓕᓐᓂᐊᒐᒃᓴᒥ ᐅᖃᓕᒫᕐᒥ? (ᓱᓇᒥᒃ ᐃᓕᐊᕐᔪᒃ 
ᐃᓕᑦᑎᓚᐅᖅᐸ?)

4. ᐃᓕᖅᑯᓯᕆᔭᖕᒐ ᐅᖃᖅᐸᒃᑐᖅ 
ᖃᖕᒐ ᐱᓂᕐᒪᖕᒐᑦ ᓇᓂᓗ

ᓇᓂ ᐅᓂᑉᑳᖅ ᐱᓐᓂᑰᕙ?

5. ᐅᓂᑉᑳᖅᑐᐊᑐᖃᐃᑦ ᐃᓄᒥᐊ’ᓈᓂᒃ 
ᐅᓂᑉᑳᔪᖕᒪᑕ

ᐃᓕᐊᕐᔪᒃ ᐅᓂᑉᑳᖕᒍᓗᐊᕐᒪᑦ ᐅᓂᑉᑳᕐᒥ. ᐱᔪᓐᓇᐅᑎᖃᓚᐅᖅᐹ?



ᐃᓕᓐᓂᐊᒐᒃᓴᖅ 4: ᖃᓄᐃᑦᑐᑦ 
ᐅᓂᑉᑳᑐᐊᑦ ᐅᓂᑉᑳᖅᑐᐊᑐᖃᙳᔪᕙᑦ 25ᐃᓕᐊᕐᔪᒡᓗ ᓇᓄᕐᓗ

ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 1

ᐅᖃᓕᒫᖅᑎᐅᑉ ᑕᕐᕆᔭᕐᕕᐊ
ᐃᓄᖕᒍᐊᖏᑦ:
ᐅᖃᖅᑎ 1		  ᐅᖃᖅᑎ 3		   ᐃᓕᐊᕐᔪᒃ			   ᓇᓄᔾᔪᐊᖅ
ᐅᖃᖅᑎ 2		  ᐅᖃᖅᑎ 4		   ᓇᓄᖅ ᓯᕗᓕᖅᑎ
 
ᐅᖃᖅᑎ 1: ᖃᖕᒐᔾᔪᐊᖅ ᐃᓄᐃᑦ ᓯᖅᑯᑎᔾᔪᑎᖃᙱᑎᓪᓗᒋᑦ ᐊᐃᕕᖅᓯᐅᖅᐸᓚᐅᕐᒪᑕ ᐅᓈᕐᓂᒃ 
ᐊᑐᖅᖢᑎᒃ. ᒪᖃᐃᑉᐸᓚᐅᕐᒪᑕ ᓯᓈᓂ ᐅᑭᐅᒃᑯᑦ.

ᐅᖃᖅᑎ 2: ᑖᒻᓇ ᐅᓂᑉᑳᖅ ᐅᓂᑉᑳᕐᒪᑦ ᐃᓄᖕᓂᒃ ᑲᑎᒪᔪᓂᒃ ᒪᖃᐃᑦᑐᓂᒃ ᐊᒻᒪ ᐃᓕᐊᕐᔪᒃ ᑖᒃᑯᓇᓂ 
ᐅᕙᒍᖃᖅᖢᓂ.

ᐅᖃᖅᑎ 3: ᑖᒻᓇ ᒪᒃᑯᑐᓈ ᐃᓕᐊᕐᔪᒃ ᒪᖃᐃᑦᑐᓂ ᐱᖃᑕᐅᕙᒃᖢᓂ ᓯᓈᓄᑦ ᕿᒧᒃᓯᕌᒃᑯᑦ ᑭᓯᐊᓂ 
ᐊᐃᒋᐊᕌᖕᒐᑕ ᕿᒪᒃᑕᐅᕙᖕᒪᑦ ᐱᓱᒃᖢᓂ ᐊᐃᕙᒃᖢᓂ.

ᐅᖃᖅᑎ 4: ᐅᖕᒐᓯᒃᑐᔾᔫᒪᑦ ᐱᓱᒃᖢᒍ ᐃᓅᓱᒃᑐᐊᕐᔪᒃ ᖁᕕᐊᓱᖕᒋᑎᐊᒥᐊᖅᐸᒃᖢᓂ ᕿᒪᒃᑕᐅᔭᕌᖕᒐᒥ.

ᐅᖃᖅᑎ 1: ᒪᖃᐃᒐᓂᖕᒥᑎᔾᔪᒋᑦ ᐃᓕᐊᕐᔪᒃ ᕿᒪᒃᑕᐅᒻᒥᒐᒥ ᐱᓱᖕᓂᐊᖅᖢᓂ ᐊᐃᒧᑦ ᑐᓴᓕᖅᐳᖅ 
ᐱᓱᒃᐸᓗᒃᑐᒥᒃ ᑐᓄᐊᓂ. 

ᐃᓕᐊᕐᔪᒃ: ᑭᓇᐅᕕᑦ?

ᐅᖃᖅᑎ 2: ᑐᓄᒧᑦ ᕿᕕᐊᕋᒥ ᐃᓅᓱᒃᑐᐊᕐᔪᒃ ᑕᑯᓕᖅᐳᖅ ᓇᓄᕐᔪᐊᔪᐊᕐᒥᒃ. ᐅᓈᓂ ᐃᒋᒃᖢᓂᐅ 
ᐅᓂᐅᖅᓯᑉᓗᓂ.

ᐅᖃᖅᑎ 3: ᓇᓄᔾᔪᐊᖅ ᐃᓄᙳᖢᓂ. ᐃᓐᓇᐅᑉᓗᓂ ᐱᒡᒍᔪᕐᔪᐊᔫᔮᖅᖢᓂ. 

ᓇᓄᖅ ᓯᕗᓕᖅᑎ: ᑕᐅᑐᒃᓯᒪᒐᑉᑭᑦ ᖃᓄᖅ ᐃᓐᓇᕐᓄᑦ ᐱᔮᕆᔭᐅᑦᑕᕐᒪᖕᒑᖅᐲᑦ ᓇᒡᓕᒋᓕᓚᐅᕋᑉᑭᑦ. 
ᐃᓕᓐᓂᐊᖅᑎᑦᑐᐊᕋᑉᑭᑦ ᒪᖃᐃᓐᓂᕐᒥᒃ. ᑐᓄᒻᓄᑦ ᐃᑭᓗᑎᑦ ᓄᓇᓕᑉᑎᓄᓕᐊᕐᓂᐊᕋᒻᓄᒃ.

ᐅᖃᖅᑎ 4: ᓇᓄᖕᒍᕆᑉᓗᓂ ᐃᓕᐊᕐᔪᒃ ᑐᓄᐊᓄᑦ ᐃᑭᑉᓗᓂ. ᐅᖓᓯᒃᑐᔾᔪᐊᕐᒧᑦ ᐊᐅᓪᓛᖅᖢᑎᒃ ᓯᑯᒃᑯᑦ 
ᐃᒪᒃᑯᓪᓗ. 

ᐅᖃᖅᑎ 1: ᑎᑭᑦᑐᐊᑕᐃᓐᓇᖅᖢᑎᒃ ᓇᓄᐃᑦ ᓄᓇᓕᖕᒐᓐᓄᑦ. ᓇᓄᐃᑦ ᐃᒡᓗᖃᕐᓂᖅᖢᑎᒃ ᐃᓄᒃᑎᑐᑦ.

ᐃᓕᐊᕐᔪᒡᓗ ᓇᓄᕐᓗ

ᐅᖃᓕᒫᒐᒃᓴᖅ 2



26 ᐃᓕᓐᓂᐊᒐᒃᓴᖅ 4: ᖃᓄᐃᑦᑐᑦ 
ᐅᓂᑉᑳᑐᐊᑦ ᐅᓂᑉᑳᖅᑐᐊᑐᖃᙳᔪᕙᑦ

ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ:

ᐅᖃᖅᑎ 2:  ᑕᐃᑲᓂ ᐅᕙᒍᖃᖅᑎᓪᓗᒍ ᑖᑉᓱᒪ ᓇᓅᑉ ᓯᕗᓕᖅᑎᐅᑉ ᐃᓕᓐᓂᐊᖅᑎᑦᑕᓕᖅᖢᓂᐅᒃ 
ᐃᓕᐊᕐᔪᒃ ᒪᖃᐃᓐᓂᕐᒥᒃ ᓇᑦᓯᕐᓂᒃ ᐊᒡᓗᐃᓐᓂᒃ. ᐃᓕᐊᕐᔪᒃ ᐊᔪᕈᓐᓇᐃᖅᐸᓪᓕᐊᑦᑎᐊᓕᖅᖢᓂ ᐊᒥᓱᓂᒡᓗ 
ᓇᑦᓯᖅᐸᒃᖢᓂ ᐅᓈᕐᒥᓄᑦ.

ᐅᖃᖅᑎ 3:  ᒪᖃᐃᓕᕐᒥᑎᔾᔪᒍ ᓇᓄᔪᐊᔾᔪᐊᕐᒧᑦ ᑎᑭᑕᐅᑉᓗᓂ ᐃᓕᐊᕐᔪᒃ ᑎᒡᓕᒃᖢᓂᐅᒡᓗ ᐱᑕᕆᔮ. 
ᐱᔮᕆᔭᐅᑦᑕᓕᕆᑉᓗᓂ ᐃᓕᐊᕐᔪᒃ. ᑎᐊᓇᐃᓕᐅᖏᓐᓇᓗᐊᓕᕐᒪᑦ ᐅᖃᖃᑎᖃᕈᐊᓕᖅᖢᓂ ᓇᓄᕐᒧᑦ 
ᓯᕗᓕᐅᖅᑎᒧᑦ.

ᐃᓕᐊᕐᔪᒃ: ᓇᓄᐃ ᑎᒡᓕᑕᕐᒪᑕ ᓇᑦᓯᕐᓂᒃ ᐱᑕᕆᔭᒻᓂᒃ.

ᓇᓄᖅ ᓯᕗᓕᖅᑎ: ᑎᐊ’ᓇ ᐱᓕᕐᒥᒃᐸᑦ ᕿᕕᐊᕌᓪᓚᒋᐊᕐᓗᒍ ᑲᐱᓂᐊᖅᐸᑦ ᐅᓈᕐᓄᑦ.

ᐅᖃᖅᑎ 4:  ᖃᐅᑎᓪᓗᒍ ᐃᓕᐊᕐᔪᒃ ᒪᖃᐃᓕᕐᒥᖕᒪᑦ ᓇᓄᖅ ᐅᑎᖅᖢᓂ. ᐃᓕᐊᕐᔪᒃ ᐱᐊᓚᓴᖅᖢᓂ 
ᐅᓈᕐᒥᓂᒃ ᑎᒍᓯᑉᓗᓂ ᐅᔾᔨᙱᓐᓈᖅᖢᓂᐅᒃ ᓇᓄᖅ. ᓇᓄᖅ ᑲᑕᒃᖢᓂ ᓯᑯᒧᑦ ᐃᓕᐊᕐᔪᒡᓗ ᐅᑎᓕᖅᖢᓂ 
ᐅᕙᒍᒥᓄᑦ.

ᐅᖃᖅᑎ 1: ᐅᓐᓄᒃᑎᓪᓗᒍ ᓇᓄᖅ ᓄᓇᓕᖓᓐᓅᖅᖢᓂ ᐃᕆᐊᓛᓕᖅᐳᖅ.

ᓇᓄᔾᔪᐊᖅ: ᐃᓕᐊᕐᔪ’ᓈᖅ, ᐊᓂᒋᑦ!

ᓇᓄᖅ ᓯᕗᓕᖅᑎ: ᐱᖕᒋᑉᓗᑎᑦ, ᐱᖕᒋᑉᓗᑎᑦ!

ᓇᓄᔾᔪᐊᖅ: ᐃᓕᐊᕐᔪ’ᓈᖅ, ᐊᓂᒋᑦ!

ᓇᓄᖅ ᓯᕗᓕᖅᑎ: ᐱᖕᒋᑉᓗᑎᑦ, ᐱᖕᒋᑉᓗᑎᑦ, ᐊᓂᑦᑕᐃᓕᒋᑦ.

ᓇᓄᔾᔪᐊᖅ: ᐃᓕᐊᕐᔪᓈᖅ, ᐊᓂᒋᑦ!

ᓇᓄᖅ ᓯᕗᓕᖅᑎ: ᐊᑏ , ᐊᓂᒥᐊᓕᕆᑦ ᒫᓐᓇ.

ᐅᖃᖅᑎ 2: ᐊᓂᓕᖅᖢᓂᑦ ᐃᓕᐊᕐᔪᒃ ᓇᓄᖅ ᑕᑯᒐᒥᐅᒃ ᑕᑯᒋᐊᖏᖦᖢᓂᐅᒃ ᖁᖑᑐᕐᒪᑦ.

ᐅᖃᖅᑎ 3:  ᓇᓄᔾᔪᐊᖅ ᐃᓵᒃᖢᓂ ᑐᓂᑉᓗᓂᐅᒃ ᐅᓈᖕᒐ. ᖁᕕᐊᓱᑦᑎᐊᒥᐊᓕᖅᖢᓂᓗ ᐃᓕᐊᕐᔪᒃ.

ᐅᖃᖅᑎ 4: ᓇᓄᔾᔪᐊᖅ ᑎᒍᓯᑦᑕᙱᓕᖅᖢᓂ ᐱᑕᖅᑕᐃᓂᒃ ᐃᓕᐊᕐᔫᑉ ᐅᑉᓗᒥᑦ ᑕᐃᑲᖕᒐᑦ ᐱᒋᐊᖅᖢᒍ, 
ᑕᒪᕐᒥᒡᓗ ᓇᓄᐃᑦ ᐃᓕᐊᕐᔪᖕᒥᒃ ᐱᑦᑎᐊᖕᒋᓐᓇᓕᖅᖢᑎᒃ.

ᐅᖃᖅᑎ 1: ᐃᓕᐊᕐᔪᒃ ᐅᓂᑉᑳᓕᖅᖢᓂ ᓇᓄᖕᓄᑦ ᖃᓄᖅ ᐃᓄᐃᑦ ᐱᔮᕆᑦᑕᓚᐅᕐᒪᖕᒑᔾᔪᒃ. ᓇᓄᐃᓪᓗ 

ᑐᓂᔭᒃᓴᖅ 2



ᐃᓕᓐᓂᐊᒐᒃᓴᖅ 4: ᖃᓄᐃᑦᑐᑦ 
ᐅᓂᑉᑳᑐᐊᑦ ᐅᓂᑉᑳᖅᑐᐊᑐᖃᙳᔪᕙᑦ 27ᐃᓕᐊᕐᔪᒡᓗ ᓇᓄᕐᓗ

ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ:

ᖁᕕᐊᓱᒍᓐᓇᐃᖅᖢᑎᒃ.

ᓇᓄᔾᔪᐊᖅ: ᑕᐃᒪᑐᖅ ᐃᓄᖕᓂᒃ ᐊᒻᒧᑦ ᐱᖑᓯᓚᐅᕐᓚᖕᒐ. ᓇᖕᒐᓇᐃᖅᑐᒐᔮᖕᒍᖕᒪᑕ ᓇᖏᕌᖕᒐᒥᒃ 
ᑐᐊᑦᑐᒐᔮᓄᑦ ᓂᐅᖕᒥ’ᓄᑦ.

ᓇᓄᖅ ᓯᕗᓕᖅᑎ: ᑎᐊ’ᓐᓇ ᐅᖃᖅᑕᖕᒋᓪᓗᓯ! ᐃᓄᐃᑦ ᐊᕐᓇᖃᑎᑉᑎᓂᒃ ᕿ’ᒥᕐᓂᒃ ᐊᑐᔪᒻᒪᑕ 
ᒥᐊᓂᖅᓯᔨᖃᖅᖢᑎᒃ ᐊᒻᒪ ᒪᖃᐃᔾᔪᑎᒋᑉᓗᒋᑦ. ᐊᕐᓇᖃᑎᕗᑦ ᐊᓇᔭᓇᖅᑑᓗᐊᕐᒪᑕ ᐅᕙᑉᑎᓐᓄᑦ 
ᐃᓄᖕᓂᒃ ᐊᑭᕋᓕᐅᕐᓂᐊᕐᓇᓯ. ᖃᒡᓕᑦᑕᖕᒋᓪᓗᒋᑦ ᓄᓇᓕᕋᓛᖏᓐᓅᖅᑕᖕᒋᓪᓗᓯᓗ.

ᐅᖃᖅᑎ 2:  ᑖᒻᓇ ᓇᓄᖅ ᓯᕗᓕᖅᑎ ᓯᓚᑐᔪᔾᔫᒻᒪᑦ ᐃᓕᓐᓂᐊᖅᑎᑦᑎᐊᓚᐅᕐᒪᑎᒍᑦ ᐃᓕᐊᕐᔪᒡᓗ 
ᐊᒥᓱᔾᔪᐊᕐᓂᒃ ᓱᓇᒥᐊᓂᒃ.

ᐅᖃᖅᑎ 3: ᐃᓚᐅᖃᑕᐅᑦᑕᐃᓐᓇᖅᖢᓂ ᒪᖃᐃᒃᑳᖕᒐᑕ ᐃᓕᑦᑎᔾᔪᐊᓚᐅᕐᒪᑦ ᐃᓕᐊᕐᔪᒃ 
ᐊᐃᔫᓪᓗᐊᓕᖅᖢᓂᓗ.

ᐅᖃᖅᑎ 4:  ᐅᑉᓗᑦ ᐃᓚᖕᒐᓐᓂ ᒪᖃᐃᖃᑎᒋᖏᖦᖢᓂᐅᒃ ᓇᓅᑉ ᓯᕗᓕᖅᑎᐅᑉ ᐅᖓᕙᔾᔪᐊᓄᑦ 
ᐃᓄᖕᓄᑦ ᐊᒡᔭᓕᖅᐹ ᑕᕆᐅᑉ ᐊᑭᐊᓄᑦ.

ᐅᖃᖅᑎ 1: ᑎᑭᓇᒥ ᓇᓄᖅ ᑕᐃᑯᖕᒐ ᐃᓕᐊᕐᔪᒥᒃ ᓇᓂᓯᕕᒋᓚᐅᖅᑕᒥᓄᑦ ᐊᖁᕕᖦᖢᓂ ᐃᓅᓱᒃᑐᐊᕐᔪᒃ 
ᑲᑕᒃᑎᖢᓂᐅᒃ ᑐᓄᒥᓂᑦ. ᐃᓅᓱᒃᑐᐊᕐᔪᒃ ᐅᑎᖃᑦᑖᓕᖅᖢᓂ ᓄᓇᓕᒋᔭᕐᒥᓄᑦ.

ᐅᖃᖅᑎ 2:  ᑕᒡᕙ ᐅᓂᑉᑳᖅ ᖃᓄᖅ ᐃᓅᓱᒃᑐᐊᕐᔪᒃ ᐃᓕᓐᓂᐊᖅᑎᑕᐅᓚᐅᕐᓂᕐᒪᖕᒑᑦ ᓇᓄᕐᒧᑦ 
ᐊᔪᕈᓐᓇᐃᖅᑎᐊᖅᖢᓂ ᒪᖃᐃᖅᑎᙳᓚᐅᕐᒪᑦ.

ᑕᕝᕙ ᐃᓱᐊ

ᑐᓂᔭᒃᓴᖅ 2



28 ᐃᓕᓐᓂᐊᒐᒃᓴᖅ 5: ᑎᑎᕋᖅᑑᑉ ᒥᒃᓵᓄᑦ ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᓐᓂᐊᒐᒃᓴᖅ 5: ᑎᑎᕋᖅᑑᑉ ᒥᒃᓵᓄᑦ

ᐃᓕᓐᓂᐊᒐᒃᓴᖅ 5: ᑎᑎᕋᖅᑎᐅᔪᑉ ᒥᒃᓵᓄᑦ
ᑐᕌᒐᖅ
ᑕᒡᕙᓂ ᐃᓕᓐᓂᐊᕐᓂᕐᒥ, ᐃᓕᓐᓂᐊᖅᑐᑦ 
ᐱᓕᕆᐊᖃᕐᓂᐊᖅᑐᑦ ᐅᑯᓂᖓ ᑐᕌᖅᑕᖃᕐᓗᑎᒃ:
•• ᐃᓕᓐᓂᐊᕐᓗᒍ ᐊᖑᑦ ᑎᑎᕋᓚᐅᖅᑐᖅ 

ᐃᓕᐊᕐᔪᒡᓗ ᓇᓄᕐᓗ, ᑎᑎᕋᖅᑕᐅᔪᖅ ᓴᑭᐊᓯ 
ᖃᐅᓐᓇᕐᒧᑦ

•• ᕿᒥᕐᕈᒃᑲᓐᓂᕐᓗᒍ ᖃᓄᐃᓂᕐᒪᖕᒐᑦ 
ᑎᑎᕋᖅᑎᐅᑉᓗᓂ.

•• ᐃᓱᒪᒋᔭᕐᒥᓐᓂᒃ ᑎᑎᕋᖅᐸᓪᓕᐊᓗᑎᒃ 
ᐅᖃᓕᒫᒐᓕᐊᕆᓱᐊᒃᑲᒥᓐᓂᒃ ᐊᒻᒪ ᐅᖃᓕᒫᑉ 
ᖄᖕᒐ ᖃᓄᐃᓐᓂᐊᕐᒪᖔᑦ.

ᐅᖃᓕᒫᕐᓗᒍ
ᐃᓕᐊᕐᔪᒡᓗ ᓇᓄᕐᓗ ᑎᑎᕋᖅᑕᐅᔪᖅ ᓴᑭᐊᓯ 
ᖃᐅᓐᓇᕐᒧᑦ

ᑕᑭᓂᖕᒐ 
1.5 ᐃᑲᕐᕋᑦ

ᐅᖃᓕᒫᒐᒃᓴᑦ: 
•• ᐅᖃᓕᒫᒐᒃᓴᖅ 1: ᑎᑎᕋᖅᑐᑉ ᒥᒃᓵᓄᑦ
•• ᐅᖃᓕᒫᒐᒃᓴᖅ 2: ᑎᑎᕋᖅᑎᐅᓐᓂᕈᒪ

ᐊᑐᕐᓂᐊᑐᑦ
•• ᑕᖅᓴᓖᑦ ᑎᑎᕋᐅᑎᕐᔪᐊᑦ ᐊᒻᒪ ᑎᑎᕋᐅᑎᑦ

ᐃᓕᑦᑎᕙᓪᓕᐊᓇᖅᑐᑦ ᐱᓕᕆᐊᒃᓴᑦ

ᖃᐅᔨᒪᓂᖅ ᐊᒻᒪ ᑐᑭᓯᐊᓂᖅ

1.	 ᑎᑎᕋᓚᐅᑐᖅ ᐃᓕᓐᓂᐊᕐᓗᒍ

•	 ᑲᑎᓗᒃᑖᕐᓗᒋᑦ ᐃᓕᓐᓂᐊᖅᑐᑦ 
ᐅᖃᓪᓗᕆᒃᓴᕐᓂᐊᕐᒪᑕ.

•	 ᑕᑯᑎᓪᓗᒍ ᖄᖕᒐ ᐅᖃᓕᒫᑉ ᐃᓕᐊᕐᔪᒡᓗ 
ᓇᓄᕐᓗ.

•	 ᐊᐱᕆᓗᒋᑦ ᑭᐊ ᑎᑎᕋᕐᒪᖕᒑᒎ ᐊᒻᒪ ᓲᖅ 
ᑎᑎᕋᓚᐅᕐᓂᕐᒪᖕᒑᒎ.

•	 ᐅᖃᓕᒫᕐᓗᒍ ᐃᓕᓐᓂᐊᖅᑐᓄᑦ 
‘ᑎᑎᕋᓚᐅᖅᑐᑉ ᒥᒃᓵᓄᑦ’

•	 ᖃᐅᔨᑲᓐᓂᕐᓂᓗᒡᓗᒍ ᑎᑎᕋᓚᐅᖅᑐᖅ 
ᐊᐱᓱᖅᑕᐅᓚᐅᕐᒪᑦ ᑕᐃᒪ ᐃᓕᓐᓂᐊᖅᑐᑦ 
ᖃᐅᔨᔾᔪᑎᒋᒃᑲᓐᓂᕐᓂᐊᓕᖅᐹᑦ. ᑖᒻᓇ 
ᐅᖃᓕᒫᖅᑕᐅᔪᓐᓇᖅᑐᖅ ᐃᓕᓐᓂᐊᖅᑐᓄᑦ 
ᐅᕝᕙᓘᓐᓃᑦ ᓇᓪᓕᑭᑕᕐᓗᑎᒃ 
ᐅᖃᓕᒫᖅᑕᐅᔭᖅᑐᓪᓗᐊᖅᑐᑦ ᐃᓚᓗᒃᑖᕐᒥ’ᓄᑦ. 
ᑎᐊ’ᓐᓇᐃᓕᐅᖅᑑᓪᓗᐊᖅᑐᑦ ᑕᒪᒃᑭᖅᓯᒪᓗᑎᒃ 
ᐅᕝᕙᓘᓐᓃᑦ ᐊᕕᒃᓯᒪᓗᑎᒃ.

•	 ᐊᒥᓱᐃᖅᑕᕐᓗᑎᒃ ᐃᓕᓐᓂᐊᖅᑐᑦ 
ᐅᖃᓕᒫᕐᓂᐊᕐᒪᑕ ᐊᑉᐱᖅᑯᑕᐅᓚᐅᖅᑐᓂᒃ 
ᑭᐅᔾᔪᑎᐅᓚᐅᖅᑐᓂᒡᓗ ᓈᓴᐅᑎᓂᒃ 
ᐊᑐᖅᑑᓪᓗᐊᖅᑐᑎᑦ ᑕᖅᓯᖅᑐᕐᓗᒋᓪᓘᓐᓃᑦ 
ᐅᖃᓕᒫᒐᒃᓴᑦ ᐃᓚᖕᒋᑦ.

•	 ᑐᓂᐅᖅᑲᕐᓗᒍ ᐅᖃᓕᒫᒐᒃᓴᖅ 1: 
ᑎᑎᕋᓚᐅᖅᑑᑉ ᒥᒃᓵᓄᑦ

•	 ᐊᐱᓱᖅᑕᐅᔾᔪᑎᐅᓚᐅᖅᑐᓪᓗ 
ᑭᐅᔾᔪᑕᐅᓚᐅᖅᑐᓪᓗ ᐅᖃᓕᒫᖅᑕᐅᒐᓂᒃᐸᑕ 
ᑕᐃᒪ ᐱᕝᕕᖃᑦᑎᐊᖅᐳᓯ ᐃᓕᓐᓂᐊᖅᑐᓗᒃᑖᑦ 
ᐅᖃᓪᓗᕆᒃᓴᖃᑎᒌᒡᓗᑎᒃ ᓴᑭᐊᓯᒥᒃ. ᐃᓚᖕᒋ 
ᐊᐱᖅᑯᑎᑦ ᐅᖃᐅᓯᐅᔪᓐᓇᖅᑐᑦ;
o	 ᓲᑭᐊᖅ ᓴᑭᐊᓯ ᑎᑎᕋᕐᓂᖅᐸ 

ᐃᓕᐊᕐᔪᒡᓗ ᓇᓄᕐᓗᒥᒃ ?
o	 ᓲᑭᐊᖅ ᐱᒻᒪᕆᐅᕙ ᓴᑭᐊᓯᒧᑦ ᑖᒻᓇ 

ᐅᓂᑉᑳᖅᑐᐊᖅ ᑎᑎᕋᖅᑕᐅᓂᐊᕐᓗᓂ?
o	 ᓲᑭᐊᖅ ᓴᑭᐊᓯ ᐅᖃᓕᒫᓂᕐᒥᒃ 

ᐱᒻᒪᕆᐅᑎᑦᑎᕙ?



ᐃᓕᓐᓂᐊᒐᒃᓴᖅ 5: ᑎᑎᕋᖅᑑᑉ ᒥᒃᓵᓄᑦ 29ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᓐᓂᐊᒐᒃᓴᖅ 5: ᑎᑎᕋᖅᑑᑉ ᒥᒃᓵᓄᑦ

ᐃᓚᓕᐅᑎᓗᒍ

1.	 ᑎᑎᕋᖅᑎᐅᓐᓂᕈᒪ

•	 ᐃᓕᓐᓂᐊᖅᑎᓪᓗᑕ ᐃᓕᐊᕐᔪᒡᓗ ᓇᓄᕐᓗᒥᒃ 
ᐊᒻᒪ ᑎᑎᕋᓚᐅᖅᑐᒥᒃ ᐅᖃᓕᒫᕐᒥᒃ, 
ᐃᓕᓐᓂᐊᖅᑐᑦ ᐱᕝᕕᖃᖅᑎᑕᐅᓂᐊᖅᑐᑦ 
ᐃᓱᒪᓗᑎᒃ ᐅᖃᓕᒫᒐᕐᒥᒃ 
ᑎᑎᕋᕈᐊᕋᔭᖅᑕᖕᒐᓐᓂᒃ

•	 ᐃᓕᓐᓂᐊᖅᑐᑦ ᐃᓱᒪᓕᖅᐹᓪᓕᖁᑉᓗᒋᑦ 
ᑎᑎᕋᓂᕐᒥᒃ, ᐅᖃᓕᒫᒐᕐᓂᒃ ᐊᔾᔨᒌᖕᒋᑦᑐᓂᒃ 
ᓄᐃᑕᑎᑦᑎᓗᑎᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᑦ 
ᖁᕕᐊᒋᔭᕐᒥᓐᓂᒃ ᐅᖃᓕᒫᒥᒃ ᓂᕈᐊᕐᓗᑎᒃ 
ᐅᖃᓕᒫᕐᕕᖕᒥᑦ.

•	 ᐃᓕᓐᓂᐊᖅᑐᑦ ᐃᓕᓐᓂᐊᖃᑎᒥᑦᓄᑦ 
ᐅᖃᖁᓗᒋᑦ ᓲᖅ ᓂᕈᐊᖅᑕᖕᒐᑦ ᐅᖃᓕᒫᖅ 
ᒪᐃᑦᑕᐅᒋᖕᒪᖕᒑᔾᔫᒃ. 

•	 ᐃᓕᓐᓂᐊᖅᑐᑦ ᕿᒥᕈᓚᐅᒐᓂᒃᐸᑕ 
ᐅᖃᓕᒫᒐᖕᓂᒃ ᑐᓂᐅᖅᑲᕐᓗᒋᑦ 
ᐅᖃᓕᒫᒐᒃᓴᖅ 2: ᑎᑎᕋᖅᑎᐅᓐᓂᕈᒪ 
ᐅᖃᓕᒫᒐᕐᒥᒃ.

•	 ᐃᓕᓐᓂᐊᖅᑐᑦ ᑭᓯᕐᒥᐅᕐᓗᑎᒃ 
ᐱᓕᕆᔫᓪᓗᐊᖅᑐᑦ ᐅᕝᕙᓘᓐᓃᑦ 
ᐱᓕᕆᖃᑎᖃᕈᓐᓈᕐᓗᑎᒃ 
ᐃᓱᒪᒃᓴᖅᓯᐅᕐᓂᐊᕐᒪᑕ ᐊᔾᔨᒌᖕᒋᑦᑐᓂᒃ 
ᐅᖃᓕᒫᓕᐊᒃᓴᓂᒃ. ᐱᕝᕕᖃᖅᑎᓪᓗᒋᑦ 
ᐃᓕᓐᓂᐊᖅᑐᑦ ᐱᐊᓂᕕᒃᓴᖏᓐᓂᒃ 
ᑎᑎᕋᖅᑕᕐᒥᓐᓂᒃ ᑎᑎᕋᐅᔭᖅᑕᖕᒥᓂᒡᓗ.

•	 ᐃᓕᓐᓂᐊᖅᑐᑦ ᐃᑲᔪᖅᑐᕐᓗᒋᑦ 
ᐱᓕᕆᐊᕐᒥᓐᓂᒃ ᐊᒥᖅᑳᖁᓗᒋᑦ.

ᐱᓕᕆᐊᒃᓴᒃᑲᓐᓃᑦ ᐃᓕᓐᓂᐊᒐᒃᓴᑦ
•	 ᐱᕝᕕᒃᓴᖅᑕᖃᕐᓂᖅᐸᑦ ᐱᐅᓇᔭᖅᑐᖅ 

ᐃᓕᓐᓂᐊᖅᑐᑦ ᐅᓂᑉᑳᓕᐊᕆᔪᒪᔭᖕᒥᓐᓂᒃ 
ᐅᓂᑉᑳᓕᐅᓪᓗᐊᕕᒃᐸᑕ. ᐅᖃᓕᒫᒐᒃᓴᖅ 
ᐃᓕᓐᓂᐊᒐᒃᓴᓂᑦ 2 (ᐅᓂᑉᑳᑉ 
ᐃᓚᖕᒐ) ᐊᑐᖅᑕᐅᔫᓪᓗᐊᖅᑐᖅ 
ᐃᓱᒪᓕᐅᕐᓂᓗᒃᑎᓪᓗᒋᑦ 
ᐅᓂᑉᑳᓕᐊᕆᓂᐊᖅᑕᕐᒥᓐᓂᒃ.

•	 ᐃᓕᐊᕐᔪᒡᓗ ᓇᓄᕐᓗ ᓇᐃᑦᑐᑉᓗᓂ 
ᑕᕆᔭᒐᒃᓴᓕᐊᖑᓯᒪᖕᒪᑦ ᐃᓄᒃᑑᖅᖢᓂ. 
ᑖᒻᓇ ᑕᕆᔭᐅᑦ ᐱᐅᓇᔭᕐᒪᑦ ᐊᔪᖃᖅᓯᓗᓂ 
ᐅᖃᓕᒫᖑᔪᒥᒃ ᐅᖃᓕᒫᕐᕕᓗᒃᑖᕐᓂ 
ᐊᑐᐃᓇᐅᓕᕋᔭᕐᒪᑦ ᐃᓕᓐᓂᐊᕐᕕᖕᓂ.



30 ᐃᓕᓐᓂᐊᒐᒃᓴᖅ 5: ᑎᑎᕋᖅᑑᑉ ᒥᒃᓵᓄᑦ ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 1

ᐊᐱᖅᓱᖅᑕᐅᓂᖕᒐ ᓴᑭᐊᓯ ᖃᐅᓐᓇᖅ	
ᑕᒡᕙ ᐊᑖᓂ ᑭᐅᑦᑕᓚᐅᖅᑕᖕᒋᑦ ᐊᐱᖅᓱᖅᑕᐅᑎᓪᓗᒍ ᓴᑭᐊᓯ ᖃᐅᓐᓇᖅ. ᐃᓕᓐᓂᐊᑲᓐᓂᕆᑦ 
ᑎᑎᕋᓚᐅᖅᑐᒥ ᐅᖃᓕᒫᒐᒃᓴᒥᒃ:

1.	 ᑖᒻᓇ ᓯᕗᓪᓕᖅᐹᖕᒍᕙ ᐅᖃᓕᒫᓕᐊᑦ? ᓯᕗᓪᓕᖅᐹᖕᒍᓐᓂᖕᒋᑉᐸᑦ ᖃᑉᓯᓂᒃ 
ᑎᑎᕋᖅᓯᒪᓕᖅᐱᑦ?

	 ᓇᐅᒃ, ᑎᑎᕋᓚᐅᓯᒪᖕᒥᔪᖕᒐ ᐊᑎᖃᖅᑐᒥᒃ “ᐳᔭᑕᖅᑎ”. ᖁᕕᐊᒋᒐᑉᑯ ᑎᑎᕋᕐᓂᖅ 
ᐅᖃᓕᒫᒐᒃᓴᓂᒃ.

2.	 ᓲᖅ ᖁᕕᐊᒋᕕᐅᒃ ᑎᑎᕋᕐᓂᖅ ᐅᖃᓕᒫᓂᒃ?
	 ᐅᓂᑉᑳᕗᑦ ᐱᒻᒪᕆᐅᖕᒪᑕ ᐊᒥᖅᑲᕆᐊᖃᕋᑉᑎᒍ ᓄᑕᕋᑉᑎᓐᓄᑦ.

3.	 ᓲᖅ ᐅᖃᓕᒫᕐᓂᖅ ᐱᒻᒪᕆᐅᓱᒋᕕᐅᒃ?
	 ᐅᖃᓕᒫᖅᑐᓂ ᖁᕕᐊᓇᕐᒪᑦ. ᐱᑦᑎᐊᔪᖕᒪᑦ ᐊᒥᓱᔾᔪᐊᕐᓂᒃ ᐃᓕᑦᑎᕙᓪᓕᐊᔪᓂ.

4.	 ᐊᖓᔪᖃᕋᓗᒃᐱᑦ ᓇᔭᖃᖅᐱᓪᓗᓐᓃᑦ?
	 ᐄ, ᐊᑕᐅᓯᖅ ᐃᒡᓗᓕᒑᕐᔪᖕᒥᐅᑕᖅ ᐊᒻᒪ ᒪᓪᕉᒃ ᔭᓗᓇᐃᒥ.  

5.	 ᐃᙳᑕᖃᖅᐱᓪᓖ?
	 ᐄ. ᖁᕕᐊᒋᕙᒃᑕᕋ 

	ᐱᖃᑎᒋᑉᓗᒋᑦ. ᖁᕕᐊᓱᒃᐸᒃᑐᖕᒐ 
	ᐅᓂᑉᑳᖅᑐᐊᕐᕕᒋᓕᕌᖕᒐᑉᑭᑦ.

6.	 ᐃᙳᑕᕐᓄᑦ ᐅᓂᑉᑳᖅᑐᐊᑐᖃᕐᓂᒃ 
	ᐅᓂᑉᑳᔪᕕᑦ?

	 ᐄ, ᐱᒻᒪᕆᐅᓇᓱᒋᒐᑉᑯ ᐅᓂᑉᑳᕐᕕᒋᑉᓗᒋᑦ 
	ᐃᓕᖅᑯᓯᕆᓚᐅᖅᑕᑉᑎᓐᓂᒃ ᐊᒻᒪ 
	ᐅᓂᑉᑳᖅᑐᐊᑐᖃᕐᓂᒃ. 



ᐃᓕᓐᓂᐊᒐᒃᓴᖅ 5: ᑎᑎᕋᖅᑑᑉ ᒥᒃᓵᓄᑦ 31ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ: ᐅᖃᓕᒫᒐᒃᓴᖅ 1

7.	 ᓲᖅ ᑎᑎᕋᕈᐊᓕᓚᐅᕐᓂᖅᐱᐅᒃ ᐃᓕᐊᕐᔪᒡᓗ ᓇᓄᕐᓗ?
	 ᐱᔮᕆᔭᐅᑦᑕᕐᓂᑰᒐᒪ ᓄᑕᕋᐅᑉᓗᖕᒐ ᐃᓕᑕᕆᓯᒪᒐᑉᑯ ᐃᓕᐊᕐᔪᒃ. ᐃᓕᑦᑎᓇᖅᖢᓂᓗ 

ᐅᓂᑉᑳᖅᑐᐊᖅ.

8.	 ᖃᖕᒐᓕ ᐃᒃᐱᐊᕐᔪᖕᓄᑦ ᓅᓐᓂᖅᐱᑦ?
	 ᐃᒃᐱᐊᕐᔪᖕᓄᐊᖅᑎᑕᐅᓚᐅᖅᓯᒪᔪᖕᒐ 1966-ᒥ ᑕᒫᓃᖕᒋᓐᓇᓕᖅᖢᒐᓗ.

9.	 ᒪᖃᐃᓐᓂᖅ ᖁᕕᐊᒋᕕᐅᒃ? ᓱᓇᓂᒡᓗ ᒪᖃᐃᓱᐊᔪᕕᑦ?
ᒪᖃᐃᓱᐊᖑᔪᔾᔫᔪᖕᒐ. ᐱᕈᖅᓴᓚᐅᕋᒪ ᐃᓄᖕᓂ ᒪᖃᐃᖏᓐᓇᖅᐸᒃᑐᓂ. ᖁᕕᐊᒋᔭᔾᔪᐊᕋ 

ᐃᖃᓪᓕᐊᕐᓂᖅ ᐊᒻᒪ ᑐᒃᑐᓕᐊᕐᓂᖅ.

10.	ᐊᑖᑕᕕᑦ ᒪᖃᐃᖃᑎᒋᑦᑕᓚᐅᖅᐹᑎᑦ ᐱᕈᖅᓴᑎᓪᓗᑎᑦ?
	 ᓇᐅᒃ, ᐃᓅᔪᓐᓇᐃᓚᐅᕐᒪᑦ ᐊᑕᐅᓯᕐᒥᒃ ᓱᓕ ᐅᑭᐅᖅᑖᙱᑎᓪᓗᖓ ᐊᒻᒪ ᐊᑖᑕᑦᑎᐊᕋ 

ᐃᓅᔪᓐᓇᐃᓚᐅᖅᖢᓂ ᒪᖃᐃᓱᖅᓯᙱᑎᓪᓗᖓ ᓱᓕ. ᐊᖑᑎᓂᒃ ᒪᖃᐃᑦᑐᓂᒃ ᓄᓇᓕᕋᓛᑉᑎᓐᓂ 
ᒪᓕᒃᐸᓚᐅᕋᒪ. ᐊᖕᒍᑎᑦ ᐱᑦᑎᐊᖅᑕᓚᐅᒪᖕᒐ, ᐃᓕᐊᕐᔪᒃᑐᑦ ᐅᓂᑉᑳᒥ ᐱᔭᐅᓚᐅᖕᒋᓐᓇᒪ. 

11.	ᑖᑉᓱᒥᖕᒐᑐᐊ ᐊᓈᓇᑦᓯᐊᖅᐱᑦ ᐅᓂᑉᑳᕐᕕᒋᓯᒪᕙᑏᑦ?
ᐅᓂᑉᑳᖅᑐᐊᕕᒋᓯᒪᔮᖕᒐ ᐊᒥᓱᔾᔪᐊᕐᓂᒃ. ᑖᒻᓇ ᓯᕗᓪᓕᖅᐹᖑᔪᖅ ᐅᖃᓕᒫᙳᑎᑕᕋ. 

12.	ᐱᒻᒪᕆᐅᓇᓱᒋᕕᐅᒃ 
ᐅᓂᑉᑳᖅᑐᐊᑐᖃᐃᑦ 
ᐅᓂᑉᑳᖅᑕᐅᑦᑕᖅᐸᑕ?

	 ᐃᓕᖅᑯᓯᕗᓪᓗ ᐱᖅᑯᓯᕗᓪᓗ 
ᐱᒡᒍᔫᔭᕆᐊᖃᖕᒪᑕ, ᐅᓂᑉᑳᖅᑐᐊᑦ 
ᐆᒪᑎᑦᑎᕚᓪᓕᔪᖕᒪᑕ 
ᐅᖃᐅᓯᖕᒥᒃ. ᐊᒥᓱᔾᔪᐊᕐᓂ ᓱᓕ 
ᐅᓂᑉᑳᖅᑐᐊᒐᒃᓴᖃᖅᑐᖕᒐ.

13.	ᐊᒃᓱᕈᕐᓇᓚᐅᖅᐸ 
ᑎᑎᕋᕐᓂᓗᒃᖢᒍ ᐅᖃᓕᒫᒐᖅ?

	 ᐊᒃᓱᕈᕐᓇᖅᑕᓚᐅᖅᑑᒐᓗᐊᖅ 
ᑭᓯᐊᓂ ᖁᕕᐊᒋᓚᐅᖅᑕᕋ. 
ᐃᑲᔪᖅᑐᐃᕗᖓ ᑭᑐᒥᐊᓂᒃ 
ᑎᑎᕋᖁᔨᑉᓗᖕᒐ ᐅᖃᓕᒫᒐᕐᓂᒃ. 



32 ᐃᓕᓐᓂᐊᒐᒃᓴᖅ 5: ᑎᑎᕋᖅᑑᑉ ᒥᒃᓵᓄᑦ ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐊᑏᑦ:

ᐅᖃᓕᒫᒐᓕᐅᖅᑎᐅᓐᓂᕈᒪ	
ᐅᖃᓕᒫᒐᓕᐊᕐᒪ ᐊᑎᕆᓇᔭᖅᑖ: 

ᐅᖃᓕᒫᓕᐊᕐᒪ ᖄᖕᒐ ᓂᐊ'ᐊᐃᓇᔭᖅ: ᐅᖃᓕᒫᖅ ᐅᖃᐅᓯᖃᕋᔭᖅᑐᖅ ᐆᒥᖕᒐ:

ᐅᖃᓕᒫᒐᒃᓴᖅ 2



33ᐃᓕᐊᕐᔪᒡᓗ ᓇᓄᕐᓗ
ᒥᑭᓂᖅᓴᓄᑦ ᐅᖃᓕᒫᒐᖅ

ᐃᓕᑦᑎᔮᑕ ᓇᓗᓇᐃᒃᑯᑖ
ᐃᓕᑦᑎᔮᑕ ᓇᓗᓇᐃᒃᑯᑖ ᑭᖕᒍᓕᖅ ᓈᓴᐅᑦ

ᐃᓕᓐᓂᐊᒐᒃᓴᖅ  1: 
ᐅᖃᓕᒫᕐᓂᖅ ᑐᑭᓯᓂᓗᒡᓗᒍ
ᓇᓚᐅᒋᐊᕐᓂᖅ 2 ᓈᓴᐅᑦ/ ᐃᓚᖕᒐ ᑎᑎᕋᕕᒡᔫᑉ /6

ᖃᐅᑕᒫᖅᓯᐅᑎᒥᓐᓄᑦ 
ᑭᐅᑦᑕᖕᓂᖅ

ᑎᑎᕋᐅᔭᖅᓯᒪᓂᖕᒋ–3 ᓈᓴᐅᑦ
ᑭᐅᑦᑕᕐᓃᑦ – 3 ᓈᓴᐅᑦ

/6

ᐃᓕᓐᓂᐊᒐᒃᓴᖅ  2: ᐅᓂᑉᑳᑉ 
ᐃᓚᖕᒐ
ᐅᓂᑉᑳᑉ ᐃᓚᖕᒐ 2 ᓈᓴᐅᑦ/ᐃᖅᑐᐊᖅᑐᖅ /10

ᑐᑭᓯᐊᒻᒪᖕᒑᑖ ᐊᐱᖅᑯᑎᑦ 2 ᓈᓴᐅᑦ/ᐊᐱᖅᑯᑎᑦ /12

ᐃᓕᓐᓂᐊᒐᒃᓴᖅ  3: 
ᖃᐅᔨᒋᐊᒃᑲᓐᓂᕐᓂᖅ 
ᐃᓕᓐᓂᐊᒐᒃᓴᒥᒃ ᐱᔮᕇᕐᓂᕐᒧᑦ
ᐊᓕᓚᔪᖅ ᐃᒧᓗᕿᑦᑖᖅᓯᒪᔪᖅ 
ᐱᔮᕆᓂᕐᒧᑦ ᐱᓕᕆᐊᒃᓴᖅ

ᐃᓚᐅᖃᑕᐅᓂᖅ – 5 ᓈᓴᐅᑦ /5

ᐱᔮᕆᑦᑕᐃᓕᓂᕐᒧᑦ ᓂᕕᖕᒐᒐᒃᓴᑦ ᐱᐊᓂᒃᑐᖅ – 5 ᓈᓴᐅᑦ
ᐃᓱᒪᑐᓂᐊ – 5 ᓈᓴᐅᑦ

/10

ᐱᔮᕇᕐᓂᕐᒧᑦ ᕿᒥᕐᕈᒃᑲᓐᓂᖕᓂᖅ 
ᐊᐱᖅᑯᑏᑦ

2 ᓈᓴᐅᑦ/ᐊᐱᖅᑯᑦ /12

ᐃᓕᓐᓂᐊᒐᒃᓴᖅ  4: 
ᐅᓂᑉᑳᑦ ᖃᓄᐃᑦᑐᑦ 
ᐅᓂᑉᑳᖅᑐᐊᑐᖃᙳᔪᕙᑦ
ᐅᓂᑉᑳᑦ ᖃᓄᐃᑦᑐᑦ 
ᐅᓂᑉᑳᖅᑐᐊᑐᖃᙳᔪᕙᑦ?

2 ᓈᓴᐅᑦ/ᐃᖅᑐᐊᖅᑐᖅ /12

ᐅᖃᓕᒫᖅᑎᐅᑉ ᑕᕐᕆᔭᕐᕕᐊ ᐃᓚᐅᖃᑕᐅᓂᖕᒐ – 5 ᓈᓴᐅᑦ /5

ᐃᓕᓐᓂᐊᒐᒃᓴᖅ  5: 
ᑎᑎᕋᖅᑑᑉ ᒥᒃᓵᓄᑦ
ᑎᑎᕋᖅᑑᑉ ᒥᒃᓵᓄᑦ ᐃᓚᐅᖃᑕᐅᓂᖕᒐ – 5 ᓈᓴᐅᑦ /5

ᐅᖃᓕᒫᒐᓕᐅᖅᑎᐅᓐᓂᕈᒪ ᐱᐊᓂᒃᑐᖅ – 5 ᓈᓴᐅᑦ
ᐃᓱᒪᑐᓂᐊ – 5 ᓈᓴᐅᑦ

/10

ᐃᓕᑦᑎᔮᑕ ᓇᓗᓇᐃᒃᑯᑖ




